
Tazwert tamatut  

Umyi, tamacahut, tanqqist . D ullis, tidyanin d yiwudam yettilin deg-sen ur zmiren ara 

ad ilin deg tilawt, maca xas akken ayen iɣef d-ttawin d asugen timsal-nsen cuddent ɣer tidet, si 

tilawt ay-d-ttawin timssirin, acu kan tgen-asen udem n tsekla akken ad ɛeǧbent win ara sen-

yeslen . 

Amahil-a yerza annar n tezrawin ɣef tsekla tamensayt. Asentel-a d win i d-yellan deg uḥric n 

tsekla timawit deg wayen yerzan « aglam d usismel i wammud n yiḍrisen i isseskel Belqasem 

Ben Sdira deg udlis cours de langue kabyle .» 

 Deg-s ad d-nemmeslay ɣef tewsatin tullisin, ammud-a  d aḥric seg tesɣunt n « cours de langue 

kabyle », 1887, sb ( 223-257 ), llan deg-s azal n 16 n yiḍrisen : Inisi, ariw, ifker, amcic d uɣeda, 

tagarfa, timerqemt, bururu, tasekkurt akked ibkan, yennayer akked furar, inisi d uccen, illis 

ugellid, sidi abdallah, sidi dris,   

Iḍrisen-a d wid yuran s tira tamsislant . 

 Deg tazwara ad nebḍu iḍrisen-a ɣef kraḍ n taggayin ilmend n tewsit-nsen . Nefka-d asteqsi 

agejdan i iɣef ara ibedd leqdic-a : Dacu-tt tewsit n yiḍrisen-a ? 

Iwakken ad nefk tiririt i usteqsi-ya neɛreḍ ad nekkes akk iferdisen iḍrisanen i yellan deg yal 

aḍris sin akkin ad nerr yal aḍris deg tewsit i tiwulmen . 

 Tazrawt-a tebḍa ɣef kraḍ n yixfawen; yal yiwen ɣef wacu i d-yettmeslay . 

 Ixef amezwaru : D ixef ideg ara nmeslay ɣef tesnarrayt deg-s ad d-naf; assisen n usentel, assisen 

n usagem, timental n ufran n usentel, iswi n tezrawt,  asteqsi agejdan, addad n tezrawin, 

turdiwin, tarrayt n tesleḍt . 

Ixef wis sin : Ad yili wawal ɣef tsekla tamaziɣt s umata, tibadutin n wumyi, d tulmissin-is d 

tsekkiwin-is, syin akkin nɛedda ɣer tbadut n tmacahut d usismel-ines, d tulmissin-is,iswi-ines, 

d twuriwin-is,  rnu ɣer din newwi-d awal ɣef tbadut n tneqqist . 

 Ixef wis kraḍ : Deg yixef-a ara ad neg tasleḍt i wammud n wullisen i isseskel ben sdira deg 

udlis-is " cours de langue kabyle ", deg wayen yerzan iwudam d twuri-nsen, akud, tallunt, d 

tɣessa-nsen ...  

 Гer taggara, nexdem tagrayt tamatut, deg tjentaḍ ad naru ammud n wullisen yellan deg udlis-

nni, ad sen-nɛawed s tira tamirant .

Tazwert 

 Deg tazwara n uḥric-a ad nawi awal ɣef usissen n usentel, asissen n usagem, syin akkin 

ad-d-nemmeslay ɣef tmental i aɣ-yeǧǧan nefren-d asentel-a n tsekla gar isental nniḍen, iswi n 

tezrawt, ad nefk asteqsi agejdan akked waddad n tezrawin, ad nebder daɣen turdiwin ara d-

yerren ɣef yisteqsiyen d tarrayt n tesleḍt i neḍfer deg unadi-nneɣ . 

1.Asissen n usentel  

 Leqdic-a ad yili deg unnar n tsekla taqburt ( timawit ), deg-s nefren ad neg aglam d usismel i 

wammud n yiḍrisen i isseskel Ben sdira ( B ), deg udlis-is i illan s uzwel " cours de langue 

kabyle ",  Jourdan, 1887. 

2.Asissen n usagem 

 Asagem-a n wullisen i isseskel Ben Sedira  deg udlis-is . D aḥric seg tesɣunt n " cours de langue 

kabyle ", 1887, gar usebter  223 d usebter 257, llan deg-s 16 n yiḍrisen . 

Inisi (sb 223), ariw (sb 223-224 ), ifker (sb 224), amcic d uɣerda (sb 225), tagarfa (sb 226), 

timerqemt (sb 227), bururu (sb 228-229), tasekkurt akked ibkan (sb 230), yennayer akked furar 

(sb 231-232), inisi d wuccen (sb 233), illis ugellid (sb 234-235), sidi abdallah (sb 236-237), sidi 

dris (sb 238), sidi yeḥya lɛidali (sb 240), qsenṭina (sb 242-243), sidi mansur (sb 244-245) . 

Iḍrisen-a uran s tira tamsislant . 

3.Timental n ufran n usentel 

Gar tmental i aɣ-yeǧǧan nefren-d asentel-a ad nebder : 

• Iwakken anzer dacu-t wammud-a . 

• Ayen aɣ-yeǧǧan ad nefren asentel-a akken anwali amek i d-yettili uglam d usismel . 

• Sebba tis kraḍ, akken anzer ɣef wacu i d-ttawin iḍrisen-a . 

• Sebba tis ukkuz, nefren-d daɣen asentel-a akken ad yili d asmekti i kra n yidlisen i illan 

d iqburen yecban adlis-a . 

4.Iswi n tezrawt 

Iswi n tezrawt d aglam akked usismel n yiḍrisen deg umagrad " cours de langue kabyle ", ilmend 

n yiwudam d twuri-nsen, akud, tallunt,tɣessa-nsen . 

5.Asteqsi agejdan 

 Aɣbel-nneɣ deg leqdic-a ad nessesmel iḍrisen-a i illan deg udlis n Belqasem Ben Sdira . 

Ilmend n wayen nwala ad nefk isteqsiyen igejdanen ɣef ara tbedd tezrawt; deg-sen ad nexdem 

neɣ ad nreṣṣi leqdic-nneɣ . 

Ihi, isteqsiyen ad ilin akka : 

▪ Dacu-tt tewsit n wullisen-a ?  

▪ Anta tawsit yellan s waṭas ? 

6.Addad n tezrawin  

 Mi ara nmuqqel deg tezrawin yemmugen ɣef wumyi ad d-naf aṭas i yellan; maca nessiweḍ ad 

nejmeɛ kra deg-sent, ama d tid n master neɣ d tid n magister . Aya nexdem-asent aagzul. 

1.Tid n Magister : 

• Tazrawt n magister, i yexdem mass Oulebsir Karim, azwel-is « Eléments de 

mythodologie kabyle : Collect et essai de validation d’un corpus de mythes »  n taɣult 

n tsekla n tmaziɣt i yexdem deg tesdawit n Abderraḥman Mira, deg useggas n (2008), 

deg tezrawt-a yegmer-d umyiten deg temnaḍt n tezmalt, d tɣiwant n at mlikec, tamdint 

n Bgayet, deg useggas n (2008), yegmer-d azal n 20 n wullisen. Iswi-ines agejdan deg 

tezrawt-a d tasleḍt n wumuiten i d-yegmer. 

2.Tid n Master : 

• Tazrawt tis snat : D tazrawt n master, i texdem Adjaoud Sabrina, s uzwel « Tasleḍt n 

wumyi deg wungalen n Ɛmer mezdad "iḍ d wass" akked "ass-nni" ». 

N taɣult n tsekla tamaziɣt i texdem deg tesdawit n Abderaḥman Mira bgayet , deg useggas n 

2015/2016 , deg tezrawt-a texdem tasleḍt yerzan iwudam akked wakud d tallunt yellan deg 

wungalen-a . 

• Tazrawt tis kraḍ : d tazrawt n master, i yexdem Yuba Kettan, s uzwel « Umyi deg 

tmedyezt n Lwennas Matub ( 1956- 1998 ) : Irim n usufeɣ n kra n yiferdisen inemyiten 

». N taɣult n tsekla tamaziɣt, i yexdem deg tesdawit n Abderaḥman Mira bgayet deg 

useggas n 2016/2017, deg tezrawt-a yexdem tasleḍt i kra n yiferdisen inemyiten yecban 

iwudam d tsekka tamezwarut d tin yerzan axlaq n ddunit . 

• Tis ukkuz : D tin  n master, i xedment Hamdi Hanan akked Xerduc Nassima, « Tazrawt 

i wammud n yiḍrisen i isseskel Henri Genevois deg udlis-is, "Le calendrier agraire et sa 

composition " : Aglam d usismel », n taɣult n tsekla tamaziɣt , i xedment deg tesdawit 

n Abderaḥman Mira -bgayet-,  xedment-asen tasleḍt irna sismelent-iten ilmend n 

tsekkiwin-nsen akked twuri d tallunt-nsen . 

• Tis semmus : Daɣen d tazrawt n master, i texdem Muhubi Samira, s uzwel « Asismel n 

kra n tsekkiwin n wumyiten deg temnaḍt n Bujlil », n taɣult n tsekla tamaziɣt, i texdem 

deg tesdawit n Abderaḥman –bgayet-, tegmer-d azal n 19 n wullisen deg temnaḍt n 

Bujlil, texdem-asen tasleḍt ilmend n tsekkiwin, deg useggas 2019. 

7.Turdiwin   

Iwakken ad d-nessiwiḍ tazrawt-nneɣ ɣer yiswi-ines ad d-nefk turdiwin i tmukrist n tezrawt-

nneɣ. 

Ihi, leqdic-nneɣ ad t-nebnu ɣef : 

▪ Ahat tella tewsit i issexdem ugar n tayeḍ . 

▪ Ahat kif kif-itent akk.  

▪ Ahat tella tewsit ur t-id-issexdim ara akkut . 

8.Tarrayt n tesleḍt  

 Amahil-a yebna ɣef uglam d usismel n kra n wullisen . Iwakken ad nessiweḍ ad neg tazrawt-

nneɣ akken ilaq, nefreq leqdic-nneɣ ɣef kraḍ n yiḥricen : 

Ixef amezwaru d win n tesnarrayt, deg-s nessisen-d asentel-nneɣ akked usagem, daɣen nebder-

d timental, nefka-d iswi n umahil-nneɣ, asteqsi agejdan, d waddad n tezrawin turdiwin, d tarrayt 

.Deg yixef wis sin d tiẓri, dagi ad nessefhem neɣ ad nessegzi kra n tbadutin . 

Yixef wis kraḍ, yerza tasleḍt n yiḍrisen deg-s a ten-ssismel ilmend n yiwudam d twuri-nsen 

akud, tallunt, tɣessa . 

Tagrayt 

 Deg uḥric-a nmeslay-d ɣef yiferdisen i neḍfer iwakken ad nexdem tasnarrayt i leqdic-

nneɣ. 

Deg yal aferdis newwi-d awal ɣef kra n tɣawsa .  

Tazwara nessisen-d asentel n leqdic-nneɣ sakkin nessisen-d asagem, nefka-d timental n ufran 

n usentel, nɛedda ɣer yiswi n leqdic, nefka-d asteqsi agejdan, nessuk lwilha-nneɣ ɣef tezrawin 

yemmugen ɣef wumyi, turdiwin ara yilin d tiririt neɣ aɣ-d-yefrun aɣbel-nneɣ .   

Tazwert 

 Deg uḥric-a ad d-nawi awal ɣef tbadutin n wumyi ilmend n yal ameskar, syin akkin 

anɛeddi ɣer tulmissin n wumyi, rnu ɣer din tisekkiwin n wumyi, akked lemgirda yellan gar 

wumyi, tmacahut d tneqqist . 

 

1. Tabadut n tsekla tamaziɣt 

Akken i d-yenna Mehdioui Nabil deg tezrawt-is n Magister " Études du conte kabyle : 

Inventaires et états des lieux ". 

« Deg ussan-a ideg nella, tasekla taqbaylit akken tebɣu tili ama ( timawit, yuran, neɣ d tin yellan 

s wallalen n taywalt ), tebda tjebbed-d lwelha n yimussnawen akked d wid i yettnadin ɣef tsekla 

, imahilen d yinadiyen i yerzan amaḍal n tmaziɣt, ladɣa tizrawin n tesnalest n umezruy ...» 1   

Akken i d-yenna daɣen Mehdioui Nabil  deg tezrawt-is n ductura : « deg tisuta yezrin ugin 

tasekla timawit acku awal-a yusa-d seg laṣel alaṭini ».  2 

Ssenf n timawit ɣas akken llan igemmayen s wacu i ttarun yimaziɣen, rnu ɣer din yenna-d 

Mehdioui Nabil : « deg tsekla timawit ttarun s yisekkilen n tfinaɣ ama deg uẓru ama deg rmel 

neɣ leḥyuḍ ttarun s tifinaɣ iwakken ad siwḍen izen gar wid yemmiḥmalen neɣ d ayen-nniḍen, 

neɣ ttarun deg tfelwiyin tumiḍnin i d-yexdem uḥeddad ». 3  

 Tasekla tamaziɣt timawit tettruḥu seg yimi ɣer tmezzuɣt teqqim d cfawat kan, tasekla timawit 

d allal n taywalt yesseqdec-it umdan iwakken ad yessufeɣ iḥulfan-is neɣ tiktiwin-is, akken i d- 

yenna" Muḥend Akli Salḥi " deg udlis-is tazwert ɣef tsekla taqbaylit : « deg tmura n yimaziɣen, 

tasekla timawit d tamerkantit d tanesbaɣurt, deg temnaḍt n cluḥa uran-tt s yisekkilen n tutlayt n 

taɛrabt akken d tlaṭinit ». 4 

  Deg wayen yerzan tasekla timawit tenna-d Camille Lacoste Dujardin : « Tasekla timawit ɣer 

leqbayel tella tettuneḥsab d agraw, ladɣa d tamerkantit s tmucuha n tesridt ».5 

 
1 Nabil MEHDIOUI, « étude du conte kabyle : inventaires et états des lieux », Mémoire de Magister, Université 
A . Mira de Béjaia, 2012-2013 p.8 
2 Idem 
3 Idem 
4 Haddadou ( M.A ), « introduction à la littérature berbère »HCA, 2009, p7 ( La littérature berbère est 
aujourd’hui, encore, en dépit des centaines de recueils de textes et des connue du public ). 
5 LACOSTE DUJARDIN, « le conte kabyle, étude ethnologique », Ed : La découverte, Paris, 1982-2003, p17 ( La 
littérature orale kabyle constitue un ensemble tout-a-fait exceptionnel, particulierement riche de contes en 
prose ). 

 LACOSTE DUJARDIN  akka tenna-d d akken : " tasekla taqbaylit; d tagrumma n tenfaliyin 

ₗur nettwaru ara, ixeddem-it yiwen n wumdan akk am tmedyezt, neɣ tikwal ixeddem-it ugraw 

inmetti am tmucuha akk d wumyiten ".  6   

 tasekla s umata d annar wessiɛ d netta i d lsas n yal timetti, teqqen ɣer tmussni, win i yzemren 

ad yawi inaw daxel n tsekla ilaq ad yili d bab n tmussni d bab n wawal . 

Tasekla n yimaziɣen seg zik tella-d d timawit; maca seg taggara n tasut tis 19 yebda useqdec n 

tira i d-iɛeddan ɣef sin n yiberdan amezwaru d win n ujerred n tewsatin tiqburin ma yella d wis 

sin d asnulfu . 

Tasekla tamaziɣt tɛedda ɣef snat n talliyin, tasekla tamaziɣt tamensayt d tasekla tamaziɣt tatrart 

.Tasekla tamaziɣt tamensayt akken i t-nufa deg " Aɛmal multaqa " : «  twalin imussnawen 

amezruy-is yettuɣal ɣer talliyin tiqburin n zik, tamerkantit ur tesɛi ara tilisa tawesɛant akken i 

d-iseleẓ s anmezray Iben xaldun imaziɣen ttalsen-d aṭas n tmucuha lukkan i tent-uran ilaq čču 

tasekla tamaziɣt tatrart : « tasekla tamaziɣt tatrart d tasekla n usnulfu s tutlayt tamaziɣt tattwaru 

iwakken ad t-sufɣen s walalen imaynuten, tban-d deg nefṣ n 70 deg tasut iɛeddan ». rent tektubin  

D.Abrous, tenna-d akken : « tasekla taqbaylit tamensayt, d tasekla timawit tcudd ɣer tmetti tesɛa 

aṭas n tewsatin ». 7 

Akken i d-yenna daɣen, A.Guedjiba : ( 2014:  263 ) : " tasekla d tin yesɛan talɣiwin i yugten n 

yidles aɣerfan , tettwaḥsab d agraw n tenfaliyin s umata s wudem icebḥen, d tin yettwaḥerzen, 

tettruḥ seg tasut ɣer tayeḍ, s umeslay imi, tuddist, tejmaɛ aṭas n yiferdisen i yettwasnen, d 

tiwsatin n tsekla, timucuha inzan, tamedyazt ". 

Ma yella d BASSET ( H ), ( 1920 : 242 ) . Imi i d-yenna : " d tin yesɛan assaɣ aṭas d tudert n 

yimdanen, seg tmetti i d-tettruḥu, tettuɣal ɣur-sen imi d-tettas seg tidet n tudert-nsen mi ara as-

slen tetthuzu-ten deg wawalen-nsen ". 8                                                                                                                

 

2.Tibadutin n wumyi   

 
6 Idem, « Un ensemble d’expression non écrite, produits par un individu ( c’est le cas des poésies ), mais plus 
souvent par le groupe social c’est le cas des contes et des mythes ». 
7 Abrous D, « Lalittérature kabyle ancienne était une littérature essentiellement orale, intimement liée à la vie 
sociale, elle se ramifiait en plusieurs genres ». 
8 Basset H, « Elle beaucoup de relation avec la vie des gens, entre eux ou bien dans société quelle viennes, elle 
revinne aux parceque elle vienne a partir de leurs vie, elles les touchent dans leurs ceour quand ils la entendre 
». 

      Umyi d lebni asugnan i d- yessefhamayen tignatin yemgaraden, ama d tid n tezri, ama d tid 

n tmussni, neɣ d tid n tmetti . Yettwaqqnen s waṭas ɣer umyiten ay deg llan irebbiten, inaẓuren 

neɣ iferdisen igmawiyen yerna yetturar tamlilt n lsas deg tdukli n tmettiyin n wumdan . 

     Ihi ad nebder kra n tbadutin i d- wwin kra n inegmayen .Gar-asen : Siganos, Frye, Fernando 

Pessoa ... 

• Akken id tt-id-yebder Oulebsir (K.) (2021): « Umyi d tawsit gar tewsatin n tsekla 

timawit, d tasrit am tmacahut, d ullis am tmacahut, maca yemgarad ɣef tmacahut 

ama deg wayen yerzan tulmissin n daxel ama deg tid n berra . Umyi d ullis agejdan, 

d ullis ireṣṣan lsas n kra n tilawt i nettwali ass-a. D ullis i d-yettalsen kra yeḍran. 

           Deg wakud amezwaru ( asmi tebda ddunit ) . D tigawin igan yirebbiyen i yessersen            

lsas i kra n tɣawsa i mazal ar ass-a, ar azekka . Umyi tawuri-ines d asegzi, d tiririt ɣef kra n 

yisteqsiyen iceɣben talsa ».9 

Tibadutin n wumyi ugtent, yal anagmay yefka-as tamuɣli-ines, gar-asent ad d-nebder tibadutin-

a:  

Frye, akken i d-yura (1990:17) yettwali « Umyi mačči d tamacahut, imi ɣas akken umyi d 

tamacahut ḥekkun-d kra n tɣawsa; lamaɛna taqsiḍt i d-yettawin umyi d amiḍan tesbegyin-d i 

tmetti tidyanin timezwura yesɛa azal d ameqqran deg tmanaɣt i temɣiwent, ma yella d tmacahut 

d ullis i lferḥ ».10  

✓ Tamuɣli n Durand ( G ) temgarad, netta yettwali umyi : « umyi am unagraw 

adinamik n uzamul n yiferdisen ( archétypes ) d tmezriwin ( schèmes ), d anagraw 

adinamik ay yettḥulfun ddaw n tmezri ad yesnulfu aḥric n tmacahut ».11 

✓ Ma d Eliade ( M ) : yenn-ad « umyiten ssefhamen-d s waṭas axlaq n umaḍal d laṣel n 

yimdanen . Ttakken-d leḥsabat ɣef wamek ay-d-tella lqaɛa, s waṭas s tigawin n irebbiten 

neɣ n yiɣallen n lqaɛa » .12  

 
9 K.Oulebsir , timssirin n tsekla tamaziɣt tamirant , « umyi deg tsekla timawit taqbaylit », 2021-2022 . 

10le mythe n’est pas un conte. Car, malgré le fait que l’un et l’autre racontent quelque chose, histoire que  « :Frey

le mythe relate est sacré et « révèle » à la société des évènements primordiaux d’une importance capital pour la 

communauté, alors que le conte est un récit raconté « pour le plaisir ».    

11 Durand ,cité par Siganos ( 1979 ): “Définit le mythe comme un système dynamique de symboles , d archétypes 

et de schèmes , système dynamique que sous l’impulsion d’un schème , tend à se composer un récit” . 

12 Eliade , cité par Siganos ( 2005:88 ) : “ Les mythes expliquent souvent la création du monde et l’origine des et 

Êtres humains il fournissent des narrations sur comment l’univers à été formé souvent à travers des actions des 

dieux ou des forces cosmiques”. 

✓ Ma yella d Fernando (P.), yenna-d : « Umyi d ulac i yellan deg kullec ».13 

✓ Ma yella d tiktiwin-a newwi-ten-t-id seg tezrawt n magister n Bokhenouf ( Ch ) 

(2012:31) : « Ugtent tbadutin n wumyiten s umḍan n yinagmayen, imi, yal yiwen deg-

sen yettɛerriḍ ad tent-id-yesnefli s lmendad n unnar ideg ixeddem, dɣa daya ay yeǧǧan 

ad yili d awezɣi ad d-yefk tasenfalit s umata ilaqen . 

- " Saint Augustin" yura deg  "Confession", mi t-steqsan ɣef unamek n umyi-agi :          “ 

Ssneɣ mliḥ dacu-t, s lḥeqq ur iyi-d-yesteqsayen yiwen fell-as; maca ma yella steqsan-

iyi yerna bɣiɣ ad d-rreɣ, ad ttkukruɣ”. 

- Umyi deg tegrikit d " Mythos", ma deg teglizit " Myth" ... s waya, anamek deg snat n 

tutlayin-a d0 ayen yettwameslayen . Ihi, anamek n wumyi d awal yettwameslayen, neɣ 

d awal, maca anwa awal? Imussnawen ttwalin d akken d awal i d-yeddan d leɛbada d 

useḍru n tesreṭ ... d ttbut ɣef yidis n wawal n umussu deg leɛbada uqbel ma tuɣal d nettat 

s timmad-ines d tamacahut ɣef useḍru-aya neɣ ad d-yeffeɣ seg usrḍru-ya". Anamek-is 

ad d-nini belli umyiten d aḥric n wawal i d-iteddun i useḍru n tigawin . 

- Ratfin, yenna-d : « Mythos ɣer yigrikiyen yesɛa d ayen amezwaru i d-yeqqaren kra 

yettwameslayen seg yimi , ihi d awal icudden ɣer yiwen n lḥirfa i d-yemmalen d wayen 

ixeddem » . Umyiten ihi di tazwara qqnen ɣer useḍru . 

- Ma yella d awal tamiṭulujit ( Mythologie ); d awal uddis yebnan " s snat n tergalin : 

"mythos + logos" = tamiṭulujit . " Mythos", anamek-is d ayen ixussen lmeɛqul, "logos"  

anamek-is d lmeɛqul, ma d " mythodologie" ayen d amyeḍres d usegzi n wumyiten . 

Awal n tmiṭulujit yettmeslay-d daɣen ɣef ugraw n wumyiten ucudden ɣer kra n weɣref 

am : Tmiṭulujit n Yifiniqen d tmiṭulujit n Maṣer, tmiṭulujit tagrikit ".  Ihi, tamiṭulujit d 

yiwen n wawal "s umata yettwaxeddamen ɣef ugraw n wumyiten n wegdud-a neɣ n 

wayeḍ, neɣ ɣef umyeḍres n wumyiten". 

Ihi, d tussna igssemyiḍrisen umyiten » .14 

3. Tulmissin n wumyi  

     Umyi d yiwet n tewsit s wazali-is, d win yesɛan tulmissin i t-yettaǧǧan yemgarad ɣef 

tewsatin nniḍen n tsekla . 

Tulmissin n berra 

 
13 Fernando . Pessoa : “ Le mythe est le rien qui est tout”. 

جامعة   ꓹكرة الماجستيرمذ ꓹ-مقاربة اثنولوجية  -اساطير و طقوس الاستسقاء و استقبال الربيع في منطقة خراطة ) بجاية ( ꓹشهيرة بوخنوف 14

 .                                                                                                                            31م . ص   ꓹ 01-07-2012وزو تيزي 

➢ Umyi tawuri-s d asegzi n kra n tilawt d tiririt ɣef kra n usteqsi . 

➢ Aḍris n wumyi icudd ɣer kra n usekkir i nxeddem deg tmetti : Aḍris n unzar 

yeqqen ɣer usekkir n umɣar n uqruc i xeddmen deg kra n temnaḍin akken ad d-

iɣli ugeffur . Am uḍris n tesreḍt i yeqqnen ɣer usekkir n tɛɛallit . 

➢ Allus-is yettili anagar deg yiḍ . Ulac deg wass, azal n 4 wuḍan yemseḍfaren, ulac 

nnig n 4 . 

➢ Iḍ aneggaru n wallus, zellun asfel, ayaziḍ, neɣ aḥuli . 

➢ Allus deg berra, deg teɛgi neɣ deg lexlawi, ur ilaq ara deg wexxam . 

➢ Umyi yeqqen ɣer usekkir, d asekkir i t-id-yesmektayen .Md : Umyi n unɛar 

yeqqen ɣer usekkir n umɣar uqruc . 

➢ Umyi ttwalin-t wid i t-yettalsen d uɣris ( sacré ), ayen yellan deg-s ttwalin-t d 

tidet n tilawt . 

➢ ɣer tama n wallus, deg wumyi yettili uɣefyina ( métadiscours ), anamek n waya, 

mi ara ifak wallus n tedyanin, win i d-yettalsen irennu-d kra n lehdur s ɣur-s, 

yettmeslay-d ɣef wayen akken i yellan deg wumyi : “ Ihi, seg wass-nni ar ass-a 

, tetkemmil, nuɣal ur nxeddem ara akka”. 

Tulmissin tigensanin n wumyi 

❖ Akud d izri ibanen : Ass amezwaru, mi tebda ddunit, asmi tessawal ddunit  

❖ Tallunt tikwal tban, tella d isem, d amkan yellan deg tilawt : Adrar n Hizer, 

Mekka ... 

❖ Udmawen : D irebbiyen, neɣ d imdanen ur nelli am nukni, d amdan icban rebbi  

❖ Taɣessa n uḍris ters ɣef sin n waddaden; addad amezwaru n lḥaja uqbel ad yeḍru 

kra, amek i tuɣal segmi yeḍra kra, seg wass-nni teqqim akken ar ass-a . 

4. Tisekkiwin n wumyi  

       Umyi mucaɛ s waṭas  tbadutin i d-yeslulen s kra n wuguren i yeqen ɣer usentel-ines . Llant 

aṭas n tsekkiwin yegren umyi deg taggayt neɣ deg tayeḍ . Ɣef waya ulac tuget n leqdicat d  

tezrawin i d-yemmugen fell-as . 

 Umyi ibedd ɣef snat n tsekkiwin tigejdanin : Umyiten n txelqit  akked umyiten n usnulfu . 

      Akken i d-yenna Giraud ( 2005 : 361 ) : « Tamezwarut seg snat n tɣawsiwin-a terza azar n 

tfekka, tasaṛaɣant n umaḍal neɣ n ddunit ideg ara ḍrunt tmiḍranin .Taggayt ay d-iteddun terza 

tagruma n yisnulfuyen ay yessefken ad d-sbeddent deg tikli anabaḍ anmetti i ay ssemɣur ayen 

seg uciri amaḍalan neɣ n yillu deg wayen yerzan aḥuddu n terbaɛt-a ».15 

4.1. Umyiten n txelqit n ddunit ( 2005 : 359-362 ) 

« Iswi n " cosmogonie" d asefhem, neɣ ma ulac d asekcem n laṣel n yilluten . " La théogonie " 

s timmad-is, d tasenfelt, tazamulant i d-yrssersen srid irbbiten igejdanen d wid i d-yettawin 

amaḍal deg tmuɣli . 

Akka, " cosmogonie " tettmeslay-d s tɣawla, neɣ ula d azamul, ɣef tadra n umaḍal ».16 

4.2. Umyiten d usnulfu n tazwara n tudert ( 2005 : 363 ) 

« D umyiten n usnulfu neɣ n laṣel, yerna tikwal d aɛiwed n tullsa, tikwal s tugna n yigiyen n 

yirebbiten i ilaqen i wayen i d-yennulfan ilmend n usbedded d usnerni u umaḍal ay d-

yettwaxelqen uqbel, maca daɣen yerna tikwal ad t-sefḍen neɣ ad ig tilist i wayen yellan d 

anmetti -amaḍalan » .17 

4.3. Umyiten n ukeččum ( 2005 : 367 ) 

« Umyiten-a, s timmad-nsen, ttafen-d s waṭas yiwen n lqis amaynut deg yisekkiren, ama d tid 

n yiḥeckulen neɣ n tesreḍt neɣ inmettiyen s tɣawla . 

Deg tmettiyin tiqburin . Aya ad yili s waṭas d aɛewwel ilmend n uɛeddi ɣer umaḍal n 

yimeqqranen, n yimenɣiyen, neɣ n yigurayen, neɣ ilmend n uḍfar n  tmehla n teqbilt tettwabna 

ɣef tmuɣliwin, s waṭas ɣef tikli ɣer wat laxert ay izemren at tt-id-tezdeɣ tmettant d tlallit-ine, 

yerna talallit n umeqqran ».18 

 
15 Giraud : “ La première de ces deux catégories a trait à l’origine physique , énergétique et divine l’unives – ou 
du monde , dans lequel vont se dérouler les mythes de la catégorie suivante et qui concernent l’ensemble des 
créations nécessaire à la mise en mouvement d’un ordre social augmenté souvent d’une justification cosmique 
ou divine quant à la tutelle du groupe” .  
16 Idem "La cosmogonie a pour but d’expliquer , ou du moins de présenter , l’origine du cosmos . La thégonie 
est , pour sa part , une variante , plus symbolique , qui met directement en scène les divinités fondamentales et 
génératrice de l’univers ... 
La casmogonie raconte donc d’une façon plus ou moins détaillée , voire symbolique , l’origine du l’univers ". 
17 Idem " Les mythes de création ou d’origine sont donc la réitération narrative , parfois allégorique , des actes 
divins nécessaire à l’ensemble des créations qui vont servir à consolider et a dynamiser l’univers 
précédemment crée mais , aussi et parfois , à l’appauvrir ou à en limiter la dimension socio-cosmique" . 
18 Idem " Les mythes initiatiques trouvent eux aussi bien souvent une nouvelle dimension dans les rituels qu’ils 
soient d’ordre magico-religieux , ou simplement sociaux . Dans les sociétes dites primitives , ce sera souvent 
l’initiation pour entrer dans le monde des adultes , des guerriers , des chamans ou pour devenir lr chef de la 
tribu . Le mythe permet aussi parfois l’accès à la fonction royale d’où , souvent , sa réitération dans les 
cérémonies d’intronisation … la structeur de bas de ces mythes repose sur des épreuves , souvent sur un 

4.4. Umyiten n taggara n ddunit neɣ n tnegrawt ( 2005 : 367 ) 

« Ullis n taggara n dduit amzun tettbeggin-d tikti n wumyi n taggara n tmeddurt n umaḍal, d 

umyi imsedrem i yella yaka .  

Amur ameqqran n wullisen ttcirin ɣer kra n tmenɣiwt, maca s urgam n usnulfu amaynut, tikkelt-

agi tkemmel . Yezmer daɣen ad yili d aḥric n ṣsenf n " manichéen ". Ay deg aḥbas n yiwet n 

tallit n usedrem neɣ n yir tallit yettɛawad ad d-yesnulfu tallit ay d-iteddun ».19 

5. Tabadut n tmacahut  

Tamacahut d tawsit gar tewsatin n tsekla timawit, tettekki deg tsekka n tewsatin tullissin, tettas-

d s talɣa n tesrit . Imassanen nnan-d ɣur-s 3 n temsal i as-yettakken udem amxalef : 

1. Tamacahut d timawit seg tadra-s : Tlul-d s timawit, tettruḥu s timawit seg tallit ɣer tayeḍ; 

ɣef waya i neqqar s teqbaylit " siwel-iyi-d tamacahut ,ḥku-iyi-d " mačči " eɣr-iyi-d ".  

S tefransist daɣen qqaren " conter, raconter, narrer, réciter, relater ", wigi akk ssenfalayen-d 

inaw imawi . 

S teglizit daɣen qqaren : " Tell me a falktale " yeqqnen daɣen ɣer timawit . 

2. Taɣessa ɣef wacu ters tmacahut terked, d yiwen deg yal amkan di ddunit : Akken tebɣu tili 

tmacahut tebna ɣef uzenziɣ n wallus amaḍalan i d-yekkan seg tezri tamsukant ( la théorie 

structuraliste ) : Wali adlis n Vladinir Propp, Morphologie du conte . 

Azenziɣ-a deg-s 3 n waddaden  

▪ Addad n tazwara : Deg-s ulac kra yeḍran, d talwit, analas itteglam-d tagnit . 

▪ Addad n tigawin i yettilin seld aferdis n urway . 

▪ Addad n taggara : Mi ara fakkent tigawin ad d-tuɣal talwit-nni n tazwara, ad d-yuɣal 

umnekni ( équilibre ) .  

3. Akken tebɣu tili, anda tebɣu tili, tamacahut d ullis asugnan wid i d-yettalsen ḥṣan belli ayen 

akk yellan deg-s mačči d tilawt . Akud, ( tallunt ), udmawen d yineḍruyen d asugen amsari .20  

 

 
voyage dans l’au-delà parfois peuplé de trépas et de renaissance , et sur la rencontre inéluctable d’un maitre ( 
…) " . 
 
19 Idem "Le récit escathologique semble véhiculer l’idée du mythe de la fin , de la distinée ultime du monde , 
mythe de ( destructeur ) s’il en est . Pourtant , la plus part de ces récits augurent d’un anéantissement certes , 
mais avec la présupposition d’une nouvelle créations , cette fois-ci , parfaite , ou il peut s’agir aussi d’un cycle 
de type manichéem dans lequel la destruction d’une ère , faste ou néfaste , engendre la réinitialisation de 
l’autre " . 
20 K.Oulebsir , timssirin n tsekla tamaziɣt tamirant , " tamacahut deg tsekla taqbaylit " , 2021-2022 . 

6. Asismel-ines 

Tamacahut d tawsit tamensayt, d tin id-ttawin zik i warrac imectaḥ, tettwaḥsab d yiwet n tgejda 

treṣṣa deg tmetti n leqbayel . Deg-s ssedhawen yisent igerdan daɣen d allal n uselmed d useḥfeḍ 

acku yal tamacahut tettawi-d tamsirt . 

Tamacahut tesɛa aṭas n lesnaf, maca mgaradan gar-asen deg wayen yerzan isental-nsent akked 

unamek-nsent d talɣa . 

Gar lesnaf n tmucuha i illan; timucuha n yiɣersiwen, ṣṣenf-a yettwassen seg tallit taqburt asmi 

i tessawal ddunit, timucuha n leḥzen, d tid n taḍṣa d tid i d-yettain ɣef yigelliden d yigellilen, 

tid n lxir akked ccer . 

6.1. Timucuha n yiɣersiwen : 

 d yiwen n ṣṣenf i d-yettawin sumata ɣef yiɣersiwen ad d-naf aṭas n yiwudam i d-yettilin deg-s 

d iɣersiwen maca mačči am wid yettilin deg tilawt ttmeslayen am yimdanen, sɛan ṣṣifa n umdan 

ad naf ayen id-ttawin yesɛa anamek deg tmetti, ɣas akka maca sɛan ismawen n yiɣersiwen MD 

( uccen, izem, amcic, ...). 

6.2. Timucuha n taḍṣa :  

D ṣṣenf id-yettawin sumata ɣef craḥa d uqeṣṣer d usedhu d tmaleɣt . Llan wid id-yettawin ṣṣenf-

a iwakken ad ksen urfan d iɣeblan n tudert-nsen daɣen sedhawen imdanen sumata ttawin-tt-id 

deg lawan n yiḍ neɣ sbaḥ mi ara ad ilin deg tejmaɛt . 

6.3. Timucuha n leḥzen :  

Ṣṣenf-a d win id-yettawin ɣef leḥzen, lḥif, leḥqer, lbaṭṭel... 

6.4. Timucuha n yigelliden d yigellilen :  

Yettawi-d ɣef sin n yiḥricen deg tmetti ( sɛaya d lqella ) aya lmeɛna-s ayen i yettidir umdan deg 

tmetti ama d agellid ama d agellil . 

6.5. Timucuha n lxir :  

D ayen id-yettawin ɣef wayen yelhan . 

6.6. Timucuha n ccer :  

D ayen id-yettawin ɣef wayen n diri .21 

7. Tulmissin-is  

Tamacahut d yiwet n tewsit s wazal-is, d tin yesɛan tulmissin itt-yettaǧǧan temgarad ɣef 

tewsatin nniḍen n tsekla dɣa ɣef wayen id-tenna . 

Camille Lacoste Dujardin, deg udlis-is iwumi qqaren « le conte kabyle étude éthnologique ». 

1. Aɣanib : tettili s yimi neɣ d timawit, iwakken ad ɛiwed, ɣef tenfalit id-yenna 

 M.Mauss akken daɣen it-ttwaxdem iwakken ad-as-nessel . 

2. Tilawt n tmacahut : D lesnaf  n uɣanib id-yettarran lwelha n yimeɣriyen ɣef  

tmacahut-nni yakan . 

3. Agbur : D tiɣawsiwin id-yettwannan akken llant mebla ma bedlen kra deg-sent, ttilint 

s tilawt, s wudem n tudert deg tudrin n leqbayel . 

4. Tadra : Ɣef wayen id-yenna Ibn Xaldun yakan : " Leqbayel ḥekkun-d aṭas n tmucuha  

mebla ma rnan-asent tira acku ad ffɣen-t d tiɣezfanin .22 

8. Tanqqist 

Awal-agi yekka-d seg tlatinit " fabula", anamek-is ullis, seg umyag "fari", anamek-is ameslay  

Ɣer FROBINUIS ( 1995 : 20 ) : « Tanqqist d ullis yeččuren d tamesla akked usaren i nezmer 

ad d-nalles i tidfi deg yal akud deg wass .  

Yezmer ad d-yexleḍ deg-sen isental-nniḍen yemgaraden ɣef wid i d-iḥekkun ɣef yiɣersiwen .  

Wid i ten-id –yettalsen zemren ad asen-rnun kra n yiferdisen ara ten-yerren d imedyaten . 

Tineqqisin i d-yejmeɛ Frobinuis sɛant sin n yismawen " akulas " , asget-is " tirkulin "akked " 

taḥkayt n lewḥuc  " asget-is, " tiḥkayin n lewḥuc " » .23 

 
21 Henri ( B ), « Essai sur la littérature berbère » Ed : Ibis Press Paris, 2007. P.123.« des récits ou les animaux 
parlent et agissent comme les hommes, et ou besoin leur donnent des conseils de prudence et de sagesse ». 
22 CAMILLE Lacoste Dujardin, op .cit. p.25-33, « Le style un des caractères les plus apparents du conte tient à 
son style orale . Il est avant tout " récit " fait pour etre répété, selon l’expression de M.Mauss, fait aussi pour 
etre écouté ». 
23 Yuba Kettan , tazrawt n Master , umyi deg tmedyezt n Lwennas Matub ( 1956-1998 ) : Irim n usufeɣ n kra n 
yiferdisen inemyiten , tasdawit n Bgayet , 2016/2017 , p 19 . 

Tagrayt 

 Ɣer taggara n uḥric n tezri, nmeslay-d ɣef kra n tbadutin n wumyi ilmend n kra n tmuɣliwin n 

yinegmayen, nessuk tiṭ ɣef tulmissin n wumyi, sakkin neɛreḍ ad nmeslay ɣef tsekkiwin n 

wumyi, nɛedda ɣer lemgirda yellan gar wumyi, tmacahut akked tneqqist .



 

 

Aḥric n tesleḍt n wammud 

Tazwart 

Deg yixef wis kraḍ neɛreḍ ad neg tasleḍt i wammud n wullisen i yellan deg udlis n Belqasem 

Ben Sdira. Ad nmeslay ɣef yiferdisen iḍrisanen ; deg-s ad yili tukksa n yiwudam d twuri-nsen, 

akud, tallunt, tɣessa-nsen u ad nesismel umyiten ilmend n tsekkiwin-nsen .  

1. Tasleḍt n yiwudam  

Iwudam deg tewsit n wumyi d tmacahut akked tneqqist mxalafen . Akken nezmer ad d-nini deg 

tewsit n wumyi , nettaf-iten d illuyen , nettaf daɣen imdanen yesɛan tazmert mačči d menwala 

am : Rebbi , Nnbi , … ma yella deg tewsit n tmacahut zemren ad ilin d iɣersiwen neɣ d igelliden 

…, ma d tanqqist ttilin d iɣersiwen kan . Iwudam bḍan ɣef snat n taggayin : 

Iwudam igejdanen, d iwudam inaddayen . 

Uṭṭunen n yal ullis mseḍfaren ilmend n wamek i ten-id-nessassen deg yixef n tesnarrayt. Ula d 

amseḍfer-nni d win ara naf deg tjenṭaḍ 

1.1. Iwudam igejdanen d inaddayen  

- Ullis 1 : Yinisi 

Iwudam igejdanen : MD : Rebbi , Yinisi 

Iwudam inaddayen : MD : Bab uqerdac 

-  Ullis 2 : Ariw 

Iwudam igejdanen : MD : Rebbi , Ariw 

Iwudam inaddayen : MD : Bab n umceḍ 

-  Ullis 3 : Ifker 

Iwudam igejdanen : MD : Rebbi , ifker 

Iwudam inaddayen : MD : Bab uxxam  

-  Ullis 4 : Amcic d uɣerda  

Iwudam igejdanen : MD : Izem d ilef 

Iwudam inaddayen : MD : Amcic d uɣerda  

-  Ullis 5 : Tagarfa  

Iwudam igejdanen : MD : Rebbi , tgarfa  

Iwudam inaddayen : MD : bab lamana 

- Ullis 6 : Tamerqemt 

Iwudam igejdanen : MD : Rebbi , tmerqemt  

Iwudam inaddayen : MD : Argaz-is , medden  

- Ullis 7 : Bururu  

Iwudam igejdanen : MD : Rebbi , bururu 

Iwudam inaddayen : MD : Amrabeḍ , inebgywen  

- Ullis 8 : Tasekkurt d ibkan  

Iwudam igejdanen : MD : Rebbi , tasekkurt d ibkan  

Iwudam inaddayen : MD : Tislit , irgazen 

- Ullis 9 : Yennayer d furar 

Iwudam igejdanen : MD :Tamɣart d teɣɣat  

Iwudam inaddayen :MD : Yennayer d furar  

- Ullis 10 : Inisi d uccen  

Iwudam igejdanen : MD : Inisi d uccen  

Iwudam inaddayen : / 

- Ullis 11 : Yellis ugellid  

Iwudam igejdanen : MD : Agellid d yelli-s  

Iwudam inaddayen : MD :Tiqeddacin , anejjar , aḥerrar , ṭṭaleb  

- Ullis 12 : Sidi Abdallah  

Iwudam igejdanen : MD : Sidi Abdallah 

Iwudam inaddayen : MD : Aɛdaw  

- Ullis 13 : Sidi Dris  

Iwudam igejdanen : MD : Rebbi , Sidi Dris  

Iwudam inaddayen : MD : Ixeddamen-is  

- Ullis 14 : Sidi Yeḥya Lɛidali  

Iwudam igejdanen : MD : Sidi Yeḥya Lɛidali 

Iwudam inaddayen : MD : Ay taddart , Sidi Twati , ṭṭelba  

- Ullis 15 : Qsenṭina  

Iwudam igejdanen : MD : Rebbi , Tina akked mmi-s 

Iwudam inaddayen : MD : Irgazen  

- Ullis 16 : Sidi Mansur  

Iwudam igejdanen : MD :Sidi Mansur   

Iwudam inaddayen : MD : Irgazen , tilawin-nsen  

1.2. Tafelwit ɣef twuriwin n yiwudam  

Iwudam Tawuri-s 

Rebbi D win yeṭṭfen amkan ɛlayen , yettili s ufel n lɛerc-is , yesɛa tazmert , lqedra 

… 

Ixelq-d ayen yebɣa akken yebɣa .Udem deg wullis 

01,02,03,05,06,07,08,13,15 . 

Inisi D aɣersiw n lexla iḥemmel tibeḥyar , yesɛa lḥila tugar tin n wuccen , aya 

imsex-it Rebbi , d annict-a id-ibanen  deg wullis wis 01,10 . 

Ariw D udem n ufella , daɣen yella yuker kra n tɣawsa , yella yeggul ɣef lbaṭṭel , 

aya isxet-it Rebbi fɣent-d deg uglim-is texlal n umceḍ . Wullis wis 2 . 

Ifker  D udem agejdan , yexdem ayen n diri , yettaker , icemtit Rebbi , d win ur 

nesɛi tazmert nufa-t deg wullis wis 03 . 

Izem D aɣersiw n tezgi , yettwassen s tzemmar i yesɛa nettaf-it deg tmucuha n 

leqbayel . Yella-d deg wullis wis 04 . 

Tagarfa  D udem agejdan , d tin inekren ayen yellan d sseḥ tettawi ayen yellan d agla n 

medden , nufa-t-id deg wullis 05 . 

Tamerqemt D aɣersiw n tezgi , deg wullis-a tella texdem  ayen ur yettwaxdem , tella 

tettaker , imsex-it Rebbi d ayen i nufa deg wullis 06 . 

Bururu Dudem agejdan , deg wullis-a , deg wullis-a yella yessexdem tiḥurcit d tḥilit 

iwakken ad ixdeɛ medden aya isxet-it Rebbi , yella deg wullis wis 07 . 

Tasekkurt  D kra n ṣṣenf n yifrax , texmam-ines d ayen yelhan , tssemgirid gar wayen 

yellan d tidet d wayen yellan diri , imsex-itt Rebbi ,tella d azamul n ccbaḥa 

tella deg wullis wis 08 . 

Ibkan D ṣṣenf n yiɣersiwen , ttidiren deg tezgi , deg uḍris-a xedmen ayen n diri , 

ayen bɣan nutni . Isxet-iten-id Rebbi akka , daymi ṣṣura-nsen ur tecbiḥ ara , 

yella-d deg wullis wis 08 . 

Tamɣart  D tin ixedmen lecɣal-is ama d ayen yelhan neɣ d ayen n diri , yefka-yas Rebbi 

ddɛawi  

am d tid n ccer neɣ d tid n lxir . Udem deg wullis 09. 

Uccen  D aɣersiw n tezgi , nettaf s tuget deg tmucuha n leqbayel d amnamer n 

wemdan , d azamul n lexdeɛ yettwassen s lḥila-s . Yella deg wullis wis 10 . 

 Agellid D udem agejdan , d netta igḥekmen lɛerc-is , yettwali d akken ulac am netta , 

ixddem ayen yebɣa . D win i nettaf deg wullis wis 11 . 

Sidi 

bdallah 

D awdem yesɛan tazmert , d win iḥemlen tamurt-is yettnuḍaḥ fell-as yella 

yexdem ala ayen yelhan ; daymi i t-id-tmektayen ayt tmurt-is , d win i nettaf 

deg wullis wis 12 . 

Sidi Dris D udem agejdan , d yiwen n wumdan i ixedmen ala lxir i medden , d amrabeḍ 

id-yeǧǧan isem-is deg ljamaɛ i ixedmen ɣef wazekka-s , deg wullis wis 13 . 

Sidi Yeḥya 

Lɛidali  

D amrabeḍ ɛuzzen akk medden deg temnaḍt n leqbayel , azekka-s mazal-t ar 

tura , iɛbed ala Rebbi , yella deg wullis wis 14 . 

Sidi 

Mensur 

D udem n ufella , amrabeḍ-nni d bab n lburhan aqeṭɛan ; lamaɛna ay taddart-

nni anda yebɣa ad yezdeɣ ur as-wwin ara ccan , ur as-fkin ara leqder . D ayen 

i nettaf deg wullis wis 16 . 

    

2. Akud  

      D aferdis deg tesleḍt n tsiwelt . Yettwasemres akken ad d-ibeyyen melmi ḍrant tigawin 

akked yineḍruyen , imi yal tigawt acḥal n lweqt i tettawi . Yal tawsit tbeddu s umernu n 

wakud i d-yessebganen melmi i bdan ineḍruyen-is.  

Llan sin n lesnaf n wakud deg tsiwelt : Akud agensay d wakud aniri . 

2.1. Akud agensay  

D akud yettilin kan deg uḍris n tsekla . Deg-s sin n lesnaf : 

Akud n uferriɣ ( neɣ n teḥkayt ) d wakud n tsiwelt . Akud n teḥkayt d amseḍfer n yineḍruyen 

seg mi ara tebdu teḥkayt armi tekfa . 

Ma yella d akud n tsiwelt d amebaɣur n yineḍruyen akken i ten-id-yeḥka umsawal . 

Zemren ad ɛedlen sin n lesnaf-ayi n wakud , akken daɣen zemren ad mxalafen . Ad ɛedlen ma 

yella ineḍruyen yeḥka-ten-id umsawal akken mseḍfaren deg wakud . 

Ad yemxalaf wakud n tsiwelt netta d wakud n teḥkayt ma yella amsawal ur d-yeḥki ara 

ineḍruyen akken mseḍfaren deg wakud . 

2.2. Akud aniri  

 Ssenf-a n wakud , ittwellih-d ɣer tallit ideg yedder umaru d akud deg wumyi am wakken 

id-yenna Roth d Breteau yettuɣal ɣer wakud amenzu . 

Md 01 : « Di zzman amezwaru ». 

Md 02 : « Yiwen wass ». 

Md 03 : « Asmi netqen akk lewḥuc ». 

Md 04 : « Ɣer akken ḥekkun imezwura ». 

 Akud wis sin d akud n ugezzum . 

MD 05 : « Ɣef waya yuɣal d inisi ». 

MD 06 : « Seg yimiren imsex-it Rebbi d tagarfa ». 

3. Tallunt 

 Adeg deg wumyi yemxalaf ɣef tewsatin-nniḍen , ad d-naf tallunt deg tewsatin-nniḍen 

n tsekla d tasugnant , ur tesɛi ara assaɣ d tilawt , maca deg wumyi nezmer ad d-naf tallunt 

tban , ama deg kra n taddart n leqbayel neɣ d isem n kra n umkan , d annict-a i yessamgaraden 

umyi ɣef tewsatin-nniḍen . 

 Ma nmuqqel ɣer wullisen yellan gar yifassen-nneɣ ; nezmer ad d-nini tallunt-nsen tella 

ur tban ara deg kra deg-sen , llan kra tban-d tella deg tilawt mačči d ayen yellan d asugnan . 

Md 01 : 

• Axxam : D amkan n talwit nettaf-it aṭas deg wumyiten n teqbaylit , yella deg wumyi n 

tmerqemt , d amkan anda tedda teslit-agi . 

-  Md : « Ass mi tezwej, tedda d tislit ɣer wexxam n wergaz-is». sb 227  

Yella daɣen deg wumyi n bururu, daɣen d amkan anida yettidir . 

- Md : « Yiwen wass usan-d ɣur-s inebgiwen , iṭṭef-d  ikerri a t-yezlu , iɣaḍ-it , aqerwac 

akken , tiksi akken , taɣɣat akken  yuɣ-d amcic …….. imensi ». sb 228 

Nufa-t-id deg wumyi n yelli-s ugellid deg anda yettidir ugellid-aya akked yelli-s . 

- Md : « iruḥ s axxam ideg tella nettat d tqeddacin ». sb 235  

Md 02 : 

• Abrid : D adeg anida tnejmaɛen medden , yella deg wumyi n tsekkurt akked ibkan , 

mi asen-d-yekker llaẓ ḥebsen deg tlemmast n ubrid iwakken ad ččen . 

- Md : « Asmi id-wḍen ɣer tlemmast n ubrid ikker-asen-d lla, aya qqimen ɣer lqaɛa ». 

sb 230 

Md 03 :  

• Lexla : D adeg n teksawt d tfellaḥt deg wumyi n yennayer akked furar, d amkan ɣer 

wanida tettruḥu temɣart-nni yal ass ad serreḥ i tɣɣat-is. 

- Md : « Tamɣart-nni di berra, teqqur s usemmiḍ, temmut nettat d teɣɣat-is ». sb 232 

4. Tasekka n wumyiten 

Deg yixef-a ad d-nawi awak ɣef tsekka n wullisen i d-nesdukkel deg tezrawt-a . akken 

nwala seld tasleḍt-nsen , nufa llant kraḍ n tsekkiwin. Tisekkiwin-a d ayen ar d-nesken da.  

4.1. Umyiten n usnulfu  

Ilmend n usismel i nexdem nufa-d ullisen : 

Ullis n yinisi , wariw, yifker , amcic d uɣerda , tagarfa , tamerqemt , bururu , tasekkurt akked 

ibkan , yennayer akked furar , sidi abdellah , sidi dris , sidi yeḥya lɛidali , qsenṭina , sidi 

mansur . 

- Ullis wis 01 : 

D asnulfu , acku d Rebbi id-ixelqen amaḍal yella yettbeddil deg tɣawsiwin akken yebɣa , dɣa 

yessegzay-d amek i d-yesnulfa yinisi . 

- Ullis wis 02 : 

D asnulfu , acku Rebbi d netta i d agejdan , deg ddunit . Tettban-d da limara i win inekren 

lamana , yerna d lɛiqab s ɣur Rebbi imi i t-yerra d ariw . 

 

- Ullis wis 03 : 

D asnulfu , acku d Rebbi i d-yesnulfan ifker , yerra-t akken nniḍen, imi yuker tisirt n bab 

uxxam  .  

- Ullis wis 05 : 

Dayi d assegzi i kra n win iskiddiben d win inekren lamana . 

- Ullis wis 06 : 

D asnulfu , Rebbi d bab igenwan ɛlayen . D agellid n lɛerc , daymi lebsa n teslit d taberqact 

am rric n tmerqemt . 

- Ullis wis 07 : 

D asnulfu , acku Rebbi d agejdan d netta i iḥekmen imdanen . Ɣef wannict-a ; imsex-it Rebbi 

yuɣal-d d bururu ; acku ṣṣifa-ines teqreb tin n umcic . 

- Ullis wis 08 : 

D asnulfu , acku Rebbi d win iḥekmen s lḥeqq . Yella ixelleṣ-iten ɣef wayen xedmen ;    

yerra-ten d ayen nniḍen . 

- Ullis wis 09 : 

D asnulfu , ɣef wannict-a i yettusmma wass aneggaru n yennayer d amerḍil , yesɛa qell n 

wussan ɣef yennayer . 

- Ullis wis 14 : 

D asnulfu . 

- Ullis wis 15 : 

D asnulfu , ɣef wannict-a id-nnulfa temdint n Qsenṭina . 

- Ullis wis 16 : 

D asnulfu .  

4.2. Umyiten n uxlaq n ddunit  

      -     Ullis wis 4 :      

   Axlaq n ddunit , acku d Rebbi ay-xeddmen lecɣal-is deg umaḍal d win yesɛan tazmert . 

Yessegzay-d amek i d-tella tadra n yiɣersiwen . 

4.3. Umyiten n tnegrawt  

- Ullis wis 12 , 13 : 

- Umyi 12 : 

Taggara n ddunit , akken ad cfun w ad mmektin medden ɣef wayen id-yeǧǧa . D wayen i 

inuḍeḥ ɣef tmurt-is . 

- Umyi 13 :  

Taggara n ddunit , deg umyi-ya imeslay-aɣ-d ɣef kra n tɣawsiwin id-yellan . Ad xedmen-tt 

ɣef wazekka n umrabeḍ . 

 

5. Taɣessa  

Umyi amek i t-id-nesbadu , yettili d ullis id-yettawin ɣef ɣef yirebbiten , ɣef yimɣan , neɣ 

ɣef yiɣersiwen . Taɣessa-ines tebḍa ɣef sin n waddaden : 

1. Addad n tazwara : Ayen i t-id- iskunayen d iferdisen n wakud , « asmi tessawal 

ddunit , asmi netqen lewḥuc …». Deg-s ttmeslayen-d amek tella lḥaja , neɣ ssebba n 

kra . 

2. Addad wis sin : Amek i d-yella ubeddel neɣ amek tuɣal tɣawsa-nni . 

Ad d-naf deg wullisen-a llant-d kra n tewsatin nniḍen am tneqqist d tmacahut . Tanqqist 

taɣessa-ines am tin n tmacahut tesɛa kraḍ n waddaden ; dacu kan nezmer ad d-naf deg-s drus 

n tigawin ; ma yella d tamacahut deg tigawin temxalaf fell-asen tella tesɛa aṭas n tigawin ; 

acku tesɛa talɣa d taɣezfant , ugten deg-s iwudam d annict-a i yeǧǧan ugtent deg-s tigawin . 

Iḍrisen yeɛnan tamacahut sɛan taɣessa n wullis acku nezmer ad tt-nebḍuyin ɣef kraḍ n 

waddaden . 

- Addad n tazwara . 

- Tigawin . 

- Addad n taggara . 

Taɣessa 

➢ Addad n tazwara : 

▪ « Zik-nni ». 

▪ « Di zzman amezwaru ». 

▪ « Yiwen wass » . 

▪ « Yiwen ubrid » . 

▪ « Asmi nettqen akk lewḥuc » . 

▪  « Ɣer akken ḥekkun imezwura » . 

➢ Addad wis sin ( tigawin ) : 

✓ Ullisen n umsax . 

Ullis n yinisi . 

- Yuker aqerdac . 

- Efk-iyi-d aqerdac-iw . 

- D kečč i t-yukren . 

- Ur t-zriɣ ara . 

Ullis n wariw . 

- Yewwi-yas imceḍ d lamana i yiwen . 

- Yessuter deg-s , inker-it wariw . 

- Yenna-yas bab n umceḍ-nni : Gall-iyi-d . 

Ullis n yifker . 

- Yuker tisirt . 

- Yenna-yas bab n tisirt d kečč i yukren tisirt . 

- Yenna-yas ur t-ukireɣ . 

- Inna-yas ihi gall-iyi-d ur t-ukireḍ ara . 

Ullis n tgarfa .  

- Iceggeɛ-it yiwen ad as-tawi lamana i bab-is . 

- Teffer-itt . 

-  Yenna-yas wayeḍ : Efk-iyi-d lamana-inu . 

- Yenna-yas win as-t-icegɛen : Anda tella lamana-nni im d-fkiɣ ad tawiḍ i bab-is . 

- Tenna-yas : Fkiɣ-as-t  

- Yenna-yas win ur tettuceggeɛ , ue t-id-fkiḍ ara . 

Ullis n tmerqemt . 

- Tezwej , tedda tislit . 

- Tewweḍ , telluẓ , tssetḥa ara sen-d-ini . 

- Efk-t-id ad ččeɣ . 

- Teddem aɣrum s tuffra , tečči-t . 

- Twala medden llan-d leḥḥun ɣur-s . 

- Teffer aɣrum gar tqejjarin-is . 

Ullis n bururu . 

- Isɛa ayla aṭas . 

- Iṭṭef-d ikerri a t-yezlu , iɣaḍ-it , aqerwac akken , taɣɣat akken . 

- Yuɣ-d amcic izla-t , yessew-it d imensi . 

- Yewwi-asen ad ččen . 

Ullis n tsekkurt akked ibkan . 

- Ruḥen ad awin tislit . 

- Ikker-asen-d llaẓ . 

- Anedɛu ɣer Rebbi aɣ-d-yefk acu ara nečč . 

- Yefka-sen-d Rebbi lɛalamin ljefna n seksu . 

- Ɛeddan ad ɣeyren s nejasa seksu-nni . 

- Tekker temeṭṭut-nni , tenna-sen surfan d leqbiḥ fella-awen . 

✓ Ullis n tadra n yiɣersiwen . 

Ullis n wumcic d uɣerda . 

- Yemlal yizem akked yilef . 

- Yenna-yas yilef : Lemer ad ɛeḍseɣ , ad aruɣ deg tferrawin n tinzert-iw i win ara k-

yeččen . 

- Yenna-yas-d izem : Kečč ɛḍes-d , nekk ad ɛeḍseɣ . 

- Iɛḍes-d yilef , yuru-d aɣerda , iɛḍes-d yizem yuru-d amcic . 

 

✓ Ullis n ubeddel n wussan . 

Ullis n yennayer akked furar . 

- Yella ugeffur , adfel , akked usemmiḍ . 

- Teḥbes temɣart-nni , nettat d teɣɣat-is . 

- Tecreq-d tafukt , teffeɣ-d temɣart-nni d teɣɣat-is . 

- Tenna-yas i yennayer xemsa deg wallen-ik . 

- Tfukkeḍ , ur tesɛiḍ acu ay txedmeḍ . 

- Yenna-yas yennayer i ɛemmi-s furar rḍel-iyi-d yiwen wass seg wussan-ik . 

- Irḍel-as furar yiwen wass seg wussan-is . 

- Teččur tegniwt s usegna , tebreq , traɛed , tekkat lehwa d udfel , itzuffu waḍu . 

✓ Ullis n tiḥurci d leḥdaqa . 

Ullis n yinisi d uccen . 

- Imlal-d wuccen d yinisi . 

- Inna-yas ad a k-mleɣ yiwet n tecriḥt teffer deg yiwen umkan . 

-  Inna-yas wuccen i yinisi ad nemzizzel s amkan-nni win i t-iwḍen d amezwaru a t-yečč  

- Yefhem yinisi a t-yezwir wuccen . 

- Iḥeyyel-as akken ad yerr ṭṭar . 

✓ Ullis n ussenṭeq . 

Ullis n yelli-s ugellid . 

- Yenna-yas ugellid win yebɣan ad yaɣ yelli ilaq ad iruḥ a t-issenṭeq . 

- Iruḥ-d yiwen wergaz yenna-yas bɣiɣ ad aɣeɣ yelli-k. 

-  Iruḥ s axxam anda tella nettat d tqeddacin . 

- Iruḥ unjjar injer tameṭṭut n usɣar . 

- Iruḥ uḥrrar isels-itt s leḥrir . 

- Iruḥ ṭṭleb ixleq deg-s rruḥ . 

✓ Ullis n umennuɣ . 

Ullis n Sidi Abdallah . 

- Tella yiwet n ssemɛa ɣef id-ttawin yiwet tedyant leɛjeb .  

- Ḥekkun-d ɣef sidi abdallah .  

- Kecmen tamurt-is . 

- Yeqqen aɛdaw-is ɣer uḍar-is , iɣli iṭṭes . 

- Ufan-t igen . 

- Yedkul-d iwala yezzi-as-d ṣṣur .  

- Igunez s ufel uɛdaw-is , yewwet-it .  

- Iffer ɣef ṣṣur-nni isseɣli tama-nni ideg llan qilen Ruman . 

- Issedrem fell-asen . 

✓ Ullis n unneqleb n tegnawt . 

Ullis n Sidi Dris . 

- Iwessa ixeddamen-is yenna-ya-sen mi ara mteɣ ɛebbit-iyi s ufel n ulɣem . 

- Yemmut , ɛebban-t s ufel ulɣem . 

- Meṭlen amrabeḍ-nni . 

- Zlan alɣem-nni ɣef i t-ɛebban , uzan-t , gezmen-t d ticriḥin . 

✓ Ullis n tzemmar d ussuhem . 

Ullis n Sidi Yeḥya Lɛidali . 

- Iruḥ ɣer taddart-is . 

- Iwfan zlan ikerri d timecreḍt . 

- Izɛef almi yuzzel imi ttun tamɣart n gma-s . 

- Iwweḍ iwfan ay taddart zzin-as-d i uksum-nni . 

✓ Ullis n lasel n temdint n qsenṭina . 

Ullis n Qsenṭina . 

- Yella uzru-nni ɣef tebna ittuzdeɣ s yiwet n tmeṭṭut isem-is Tina akked mmi-s .  

- Irna-d ɣur-sen uxxam iseḥrawiyen .  

- Truḥ ɣer ljiran-is ijdiden . 

- Tenna-ya-sen ad awen-d-zluɣ mmi . 

- Uɣalen armi qeblen tarzeft-nni . 

- Ur zlin ara aqcic-nni , rebban-t-id kan s tuffra n yemma-s . 

- Tɛeql-it imma-s , ɛlaxater tecfa ɣef yiwet limara yellan deg-s . 

✓ Ullis n lberhan . 

Ullis n Sidi Mansur . 

- Ires deg taddart n iɛekkuren ad izdeɣ deg-s . 

- Ur as-wwin ccan . 

- Bdan leɛyaḍ d rregmat fell-as . 

- Iruḥ sinna ɣer tmizar , deg ayt jennad . 

- Inna-ya-sen refdet-iyi . 

- Idɛa-sen s lxir , inna-sen ad irfed Rebbi lqeder-nnun am akken a i trefdem .  

- Mweffaqen ay taddart-nni ad as-bnun ljamaɛ ad as-rnun lxelwa ideg ara i t-zalla . 

 

➢ Addad n taggara : 

Ullis wis 01 : 

- « Yeggul , imiren imsex-it Rebbi yuɣal d inisi ». sb 223 

Ullis  wis 02 : 

- « Yeggul , imsex-it Rebbi d ariw , ffɣent-d texlal n umceḍ deg uglim-is ». sb 224 

Ullis wis 03 : 

- « Yeggul , imsex-it Rebbi yuqem-as aɣaref s ufella , wayeḍ s wadda , yuɣal d ifker ». 

sb 224 

Ullis wis 04 : 

- « Imi ɛeḍsen ilef akked izem , yiwen yuru-d aɣerda , wayeḍ d amcic ». sb 225 

Ullis wis 05 : 

- « Teggul-as , imiren imsex-itt Rebbi tuɣal d tagarfa ». sb 226 

Ullis wis 06 : 

- « Teggul , imsex-itt Rebbi ɣef tmerqemt ». sb 227 

Ullis wis 07 : 

- « Imsex-it Rebbi , seg wass-nni yuɣal d bururu ». sb 229 

Ullis wis 08 :  

- « Imsex-itt Rebbi d tasekkurt , imsex-iten Rebbi d ibkan ». sb 230 

Ullis wis 09 : 

- « Daymi ay ttusemma wass aneggaru deg yennayer d amerḍil , isɛa wagur n furar 

yiwen wass iqqel wagur-nniḍen ». sb 232                                                                                                                                                                                             

Ullis wis 10 : 

- « Mi itru yinisi seg lehdur n wuccen yella yenna-yas wuccen imi tesmektiḍ-iyi-d s 

wass-nni amcum mi yemmut mmi ɛzizen felli dɣa yefka-yas i yinisi tacriḥt-nni ». sb 

233 

Ullis wis 11 : 

- « Yella issenṭeq-t-id ṭṭaleb teqcict-nni dɣa yuɣ-itt ». sb 235 

Ullis wis 12 : 

- Isseɣli sidi abdallah ssur-nni ɣef Ruman , irḍem-iten , yeṭleb Rebbi deg lɛin i t-iɛan 

ɣef uɛdaw-is , iṭleb deg-s ad iǧǧ ljiha n ṣṣemɛa-nni ur nedrim ara akken tbedd iwakken 

ad cfun fell-as medden wa t-id-smektayen ». sb 237 

Ullis wis 13 : 

- « Yedɛa Rebbi ad irr ticriḥin-nni titbirin dɣa iruḥ , ulac win iɛelmen ansa id-iffeɣ neɣ 

ɣer wanda yeqqel , aya iruḥ usegna-nni , seg wass-nni bnan ixeddamen n sidi dris 

ljamaɛ lixwan ɣef wazekka-s iwumi semman taqurrabt n sidi dris ». sb 238 

Ullis wis 14 : 

- « Yella sidi Twati iceggeɛ ṭṭeba-s ad jemɛen iddiden seg Ayt ɛidal , mi id-wweḍ nnuba 

n sidi yeḥya iddem-d tacita uzemmur iwwet-itt i yiddiden-nni uɣalen d tiɣeṭṭen ». sb 

240 

Ullis wis 15 :  

- « Mmi-s n teǧǧalt-nni yuɣal rran-t d agellid ifka isem Tina i teqrart-nni ». sb 243 

Ullis wis 16 : 

- « Seg wass-nni win i t-ikerzen d win i t-itet-sen , isaḍan-it , isekraf-it , seg wass-nni ur 

yeqqim uɣyul deg Beni Jennad ». sb24 

Taggrayt  

Ilmend n tesleḍt-a i nexdem deg yixef aneggaru, nefreq iḍrisen-a ɣef kraḍ n taggayin, nekkes-

d iferdisen iḍrisanen yellan deg wullisen-a; am iwudam, twuri-nsen, akud, tallunt, taɣessa . 

Nessaweḍ ad nesbeggen d akken iḍrisen-a tuget deg-sen d umyiten, aya nessesmel-iten-id 

ilmend n tsekkiwin-nsen . nessaweḍ daɣen nufa-d yiwen n uḍris d tamacahut, tella-d daɣen 

yiwet n taneqqist .

Tagrayt tamatut  

 Asentel-nneɣ d tazrawt i wammud n yiḍrisen i isseskel Belqasem ben sdira deg udlis-

is « cours de langue kabyle » . 

Iswi agejdan n leqdic-agi-nneɣ d asismel n 16 n yiḍrisen-a ilmend n yiwudam d twuri-nsen , 

akud , tallunt , tɣessa , neɛreḍ daɣen nesasmel umyiten ilmend n tsekkiwin-nsen . Asismel-a 

yella-d s wallal n tsekkiwin id-sbedden imassanen n taɣult-a am siganos . 

Nessaweḍ ad nerr ɣef usteqsi agejdan : Dacu-tt tewsit n yiḍrisen-a ? dacu-tt tewsit n yiḍrisen-?  

-Anta tawsit yellan s waṭas? 

Iwakken ad nessiweḍ ɣer tririt nwala ilaq ad nebnu tazrawt akka : 

Nebḍa leqdic-nneɣ ɣef kraḍ n yixfawen; amezwaru d win yerzan tasnarrayt deg-s nessisen-d 

asentel-nneɣ , d usagem , tmental n ufran n usentel , newwi-d daɣen iswi ... ... atg . Wis sin d 

win n tezri anda i d-nesbadu kra n tbadutin am tsekla tamaziɣt, umyi, tamacahut, tanqqist, 

nmeslay-d ɣef tulmissin-is d tsekkiwin-is n wumyi...  

Ihi , s umata d wi id igemmaḍ ɣer wacu S wakka newweḍ ɣer uḥric n tesleḍt deg-s nexdem 

tasleḍt deg wayen yerzan iferdisen iḍrisanen ama d iwudam d twuri-nsen akud tallunt , 

taɣessa.  

nessaweḍ deg uxeddim-aya , iḍrisen-a bḍan ɣef kraḍ n taggayin : Tawsit n wumyi , d 

tmacahut akked tneqqist, iḍrisen-a 14 deg-sen d umyiten, yiwet n tmacahut, yiwet n tneqqist . 

iwudam deg tewsatin-a llan d imdanen, llan d irebbiten, llan d iɣersiwen . Akud-nsent 

yemxalaf, tallunt-nsen yal tadyant anda i teḍra, nefreq-iten-t-id ɣef waddaden-nsent, nessaweḍ 

nufa-d kraḍ n tsekkiwin n wumyiten-a; umyiten n usnulfu, umyiten n uxlaq n ddunit, umyiten 

n tnegrawt . 

Ilmend n tezrawt-a llan wanawen yuklalen ad as-yerr yiwen azal, yella wanida teḥwaj 

asehrew d usewseɛ, ɣef waya zemren ad ilint tezrawin d isental-nniḍen iḍrisen-a, imi tiwsatin 

n tsekla tamaziɣt wessiɛ wannar-nsent, yella wayen i tent-icerken yella wayen deg wacu 

ttemgaraden-tt . Iwakken ad nessiweḍ ad nessismel gar-asent ilaq ad ilint tezrawin-nniḍen 

icudden ɣer iferdisen-a neɣ d asewseɛ i usentel-a . Imi ahat mazal aṭas n wayen ur d-

nesbeyyen ara d annict-a ara yeǧǧen wid nniḍen ad fken tamuɣli-nniḍen, neɣ ad rnun ad 

snernin deg usentel-a, ad fken ugar n wayen id-nefka nukkni . 

Ihi, tiwsatin-a d agerruj id-ǧǧan lejdud imi yal timetti tesɛa ansayen ma ruḥen iruḥ lsas n 

tmetti-nni . 

Tazrawt-nneɣ, tessaweḍ ad tbeyyen tiwsatin-a tiqburin n tsekla tamensayet, ihi deg tezrawt-

nneɣ ssawḍent ad beynent ayen iɣef nettnadi deg tesleḍt i nexdem . 

Asentel-a ad yili d asaruf i yimuhal id-iteddun deg wayen yerzan tutlayt neɣ ɣef yidles ad yili 

d lsas i wid yebɣan ad xedmen leqdicat ɣef wumyi aqbayli neɣ ɣef tmacahut neɣ ɣef tneqqist i 

yellan d imesbaɣuren s wawalen iqburen, d tenfaliyin tunziyin d wayen yerzan tulmissin-

nniḍen am yileqqiden d yisental . 

Ɣef  waya asentel-a yezmer ad yili d tasarut ara yeldin tiwwura i tezrawin-nniḍen ara d-yawin 

ɣef yisental yecban wa, neɣ isental-nniḍen yerzan tiwsatin-a neɣ tiwsatin-nniḍen n tsekla 

tamaziɣt . D annict-a ara aɣ-yessiwḍen ad negzu ugar tiwsatin-a daɣen ad nessemgired gar-

asent . 

 Ɣer taggara, yessefk ad d-nini tamaziɣt d tamerkantit tesɛa azal meqqren, tiwsatin-a 

sɛant tixutert deg temnaḍin n leqbayel s umata, ulac win ur yessin ara a tent yalles . nukkni d 

ayen i nessaweḍ ad nexdem deg tezrawt-a, ahat ad yas lǧil-nniḍen id-iteddun ad ikemmel 

abrid i nuɣ nukkni, ad yessnerni ayen ixuṣṣen iwakken ur tjellu ara tutlayt n tmaziɣt .

Umuɣ n yidlisen 

Belqasem Ben Sdira, « cours de langue kabyle », Jourdan, 1887. 

• Idlisen  

1. Basset (H) , « Essai sur la littérature berbère » , HCA, 2009 . 

2. Dujardin (C.L) , le conte kabyle étude ethnologique , ed Bouchéne . Alger , 1991. 

3. Fernando (P) , Ulysse , dans poèmes ésotériques . Message . Le marin , christian 

Bourgois , 1998 , p .105 . 

4. Frye (N) ,le grand code . La Bible et la littérature , op. Cit., p .76 . 

5. Giraud (J.P) , 2005, typologie des mythes ( p 359-370 ) , question de mythe critique , 

Dictionnaire sous direction Danièle Chauvin , André Siganos et Phillipn Walter , Paris  

, France . 

6. Haddadou (M.A), « introduction à la littérature berbère » , HCA , 2009 . 

7. Siganos (A) , 2005 , typologie des mythes , question de mytho critique , dictionnaire 

sous direction Danièle Chauvin , André Siganos et Phillip Walter , Paris , France  

• Tizrawin 

✓ Magister  

  ꓹ -مقاربة اثنولوجية– ( بجاية ) خراطة منطقة في الربيع استقبال و الاستسقاء طقوس   و اساطير ꓹ(بوخنوف )ش .1

ي وزو معةا ج ꓹست  جیالما ةكر مذ  ز                                                                                                         ꓹتت 

2. Mehdioui (N) , « Étude du conte kabyle inventaires et états des lieu » mémoire de 

Majistère , université , (A) . Mira de Béjaia 

.                                                                                                                                                     

 

✓ Master 

1. Hamdi (H) , Kherdouche (N) , « tazrawt i wammud n yiḍrisen i isseskel Henri 

Genevois deg udlis " Le calendrier agraire et sa position " » : Aglam d usismel » , 

tazrawt n Master , tasdawit , ( A) . Mira bgayet . 

2. Kettan (Y) , « umyi deg tmedyezt n Lwennas MATUB ( 1956-1998 ) : Irim n usufeɣ n 

kra n yiferdisen inemyiten » , tazrawt n Master , tasdawit , (A) . Mira bgayet , 2016-

2017 . 

• Imagraden  

1. Abrous (D) , Encyclopédie berbère , kabylie : Littérature . 

https://journals.openedition.org 

• Isegzawalen  

1. Dujardin (C.L) , Dictionnaire de la culture berbère en Kabylie , La Découverte , Paris . 

2005 . 

• Imawalen  

1.  Dictionnaire madɣis u’madi . 

2. Mammeri M ., Amawal ( lexique ) tamaziɣt – tafransist , tafransist – tamaziɣt , Paris , 

Imedyazen , 1980 . 

3. Salḥi M.A ., Asegzawal n tsekla , edition l’odyssée , 2011 . 

• Tansiwin 

1. https://e-learning.univ-bejaia.dz . Oulebsir(K) , timsirin n tsekla tamaziɣt tamirant,  « 

umyi deg tsekla timawit taqbaylit », aswir wis sin, 2021-2022 .(  consulté le 25-03-

2025 ).

Tadyant n yinisi . 

Zik-nni, yella yinisi d argaz. Yiwen wass, yuker aqerdac. Yenna-as bab uqerdac : Efk-iyi-d 

aqerdac-iw; d kečč i t-yukren . Yenna-as-d wayeḍ : ur t-ẓriɣ ara .Yenna-as : ggal-iyi-d mačči d 

kečč i t-yukren . iggull-as .Imir-nni  imsex-it Rebbi, yuɣal d inisi . 

 

Tadyant n wariw . 

Di zzman amezwaru, ariw yella d argaz .Yewwi-yas imceḍ d lamana i yiwen  .Ass mi d-yusa 

bab n umceḍ-nni i t-yessuter deg-s, inker-it wariw . Yenna-yas bab n umceḍ-nni : Gall-yi-d . 

Iggull-as . Imsex-it Rebbi d ariw , ffɣent-d texlal n umceḍ deg uglim-is .Wagi d lɛalama i win 

inkeren lamana . 

 

Tadyant n yifker . 

Zik-nni, ifker yella d argaz . Yiwen wass, yuker tisirt n bab uxxam . Yenna-yas bab n tsirt : D 

kečč i yukren tisirt-iw; yerra-yas-t-id . Yenna-yas-d : Ur tukireɣ ara . Yenna-yas : Ihi gall ur 

tukireḍ ara . Igull-as . Imiren yemsex-it Rebbi, yuqem-as aɣaref s ufella, wayeḍ s wadda, yuɣal 

d ifker . 

 

Talalit n wemcic d uɣerda . 

Yiwen wass, yemlal izem akked yilef . Yenna-yas ilef i yizem : ifeɣ-k, nekkini, di mkul lḥaja . 

Yenna-yas-d izem : D nekk ag-d-yifen di mkul ci . Yenna-yas ilef : Lemer ad ɛeḍseɣ, ad aruɣ 

deg tferrawin n tinzert-iw i win ara k-yeččen . Yenna-yas-d izem : Ɛḍes –d, nekk ad ɛeḍseɣ . 

Iɛḍes-d ilef, yuru-d aɣerda . Iɛḍes-d izem, yuru-d amcic . Amcic iqeddem aɣerda . Wagi yerwel 

ɣer yiwen lɣar . Yenna-yas izem i yilef : Aqli ifeɣ-k; mmi iqeddem mmi-k . 

 

Tadyant n tgarfa . 

Di zzman amezwaru, tella tgarfa d tamṭṭut . Yiwen wass, iceggeɛ-itt yiwen ad-as-ttawi lamana 

i bab-is . Tewwi-yas-tt, truḥ . Armi d abrid, teffer-itt . Ɛ eddan kra wussan, yewweḍ-d bab 

lamana-nni, yenna-yas i wayeḍ :Efk-yi-d lamana-inu . Yenna-yas-d : Cegɛeɣ-t-id i yiwet n 

tmeṭṭut . Yenna-yas ur t-id-efki ara ceggeɛ ɣer tmeṭṭut-nni, tusa-d .Yenna-yas win as-t-icegɛen : 

Anda tella lamana-nni im d-fkiɣ ad tawiḍ i bab-is . Tenna-yas : fkiɣ-as-t . Yenna-yas win ur 

tettuceggeɛ : Ur t-id-fkiḍ ara . Gall-yi-d ar ay t-id-fkiḍ  , semḥeɣam-t-id . Teggul-as . Imiren 

imsex-itt Rebbi, tuɣal d tagarfa . D lamana icebɣen tagarfa . 

Tadyant n tmerqemt . 

Di zzman amezwaru, tella tmerqemt d tameṭṭut. Ass mi tezwej. Tedda d tislit ɣer wexxam n 

wergaz-is. Armi tewweḍ, telluz, tessetḥa ara sen-d-ini : Efk-t-id ad ččeɣ. Traju armi fɣen 

medden akk, teddem-d aɣrum s tuffra, tečč-it. Twala medden llan-d leḥḥun ɣur-s, teffer aɣrum 

gar tqejjurin-is. Imiren imsex-itt Rebbi ɣef tmerqemt, acku llebsa n teslit taberqact am rric n 

tmerqemt, deg-s azeggaɣ, deg-s amellal, deg-s awraɣ, deg-s aberkan, deg-s azegzaw . Imsex-itt 

Rebbi ɣef ṣṣifa-nni, akken ad neɛlem asmi tedda tislit ay tuker tukerḍa-nni. 

 

Tadyant n bururu . 

Di zzman amezwaru, bururu yella d argaz . Isɛa ayla aṭas .Yiwen wass, usan-d ɣur-s inebgywen 

.Iṭṭef-d ikri a t-yezlu, iɣaḍ-it. Aqerwac,akken; tixsi akken; taɣɣat akken . Yuɣ-d amcic, izla-t , 

yessew-it d imensi, yewwi-asen ad ččen ṭṭɛam akked uksum n umcic-nni .Yiwen seg 

yinebgywen-nni, d amrabeḍ, yesraḥ aksum n umcic, yenna-yas : ṣṣeb ! imiren yuɣal uksum d 

amcic, yerwel . Argaz-nni yezla amcic, imsex-it Rebbi, yuɣal d bururu , acku ṣṣifa-ines teqreb 

tin n umcic .Bururu ɣur-s sin n iferrawen : Yiwen ɣezif, wayeḍ wezzil . Annict-nni yusa-t-id 

seg rray-is Aɣezfan, imi yebɣa ad ikrem inebgywen; rray awezlan, imi yessen izla amcic . 

 

Tadyant n tsekkurt akked ibkan . 

Di zzman amezwaru, llan ibkan d irgazen . Yiwen wass, ruḥen ad awin tislit . Armi i d-wḍen 

ɣer tlemmast n ubrid, ikker-asen-d llaz . Qqimen ɣer lqaɛa, sersen tislit-nni, yenna-yas : Ayyaw 

anedɛu ɣer Rebbi, ad aɣ-d-yefk acu ara nečč; acku Rebbi ad issetḥi seg wudem tmeṭṭut-agi, ad 

aɣ-d-yefk acu ara nečč . Yefka-sen-d Rebbi lɛalamin ljefna n seksu . Ččan armi rwan . Tečča 

tmeṭṭut-nni yid-sen . Ɛeddan ad ɣeyren s nejasa seksu-nni . Tekker tmeṭṭut-nni, tenna-sen 

surfan : Dleqbiḥ fell-awen ! tessutrem deg Rebbi ad awen-d-yefk acu ara teččem; armi awen-

d-yefka, tebɣam a t-sxedmem lmunker,  yenna-yas kemm d tameṭṭut; ur nettaɣ ara awal-im . 

Ɛeddan senjasen ṭṭɛam-nni . Terfa tmeṭṭut-nni, tedɛa ɣer Rebbi, tenna-yas : Msex-iten-id, a 

Rebbi, ula d nekkini gar-asen, imi ḥeḍreɣ i tegnit-nsen Rebbi iḥekkem s lḥeqq : Nutni imsex-

iten d ibkan, ṣṣura-nsen tecmet; nettat imsex-it-d tasekkurt, ṣṣura-ines tecbeḥ . D tagi ay tadyant 

n tsekkurt akked ibkan . 

Tadyant n yennayer akked furar . 

Tella yiwet n temɣart tesɛa yiwet n teɣɣat . Yiwen ubrid di lawan n yennayer, yella ugeffur, 

adfel, akked usemmiḍ . Teḥbes temɣart-nni, nettat d  teɣɣat-is, aggur ikel . Asmi ifuk aggur n 

yennayer, tecreq-d tafukt . Teffeɣ-d temɣart-nni,taɣɣat-is, tenna-yas i yennayer : Xemsa deg 

wallen-ik ! tefukeḍ, ur tesɛiḍ acu ay txedmeḍ . Imiren yenna-yas yennayer i ɛemmi-s furar : 

Texxel-ik, a ɛemmi furar rḍel-iyi-d yiwen wass seg ussan-ik ad tuɣal temɣart-agi, aqemmuc 

lɛar ! irḍel-as furar yiwen wass seg wussan-is . Imiren teččur tegniwt s usegna, tebreq, traɛed, 

tekkat lehwa d udfel, itzuffu d waḍu . Tamɣart-nni, di berra, teqqur s usemmḍ, temmut, nettat 

d teɣɣat-is . Daymi i ay-ttusemma wass aneggaru deg yennayer d amerḍel, isɛa wagur n furar 

yiwen wass iqqel waguren-nniḍen . 

Inisi d weccen 

Asmi netqen akk lewḥuc, imlal-d i wass uccen d inisi, inna-yas : Ad k-mleɣ yiwet tecriḥt, teffer 

deg yiwen umkan; umbaɛed ad nemzizzel s amkan-nni; win i t-iwḍen d amezwaru, a t-yečč . 

Inisi ifhem a t-izwir uccen; yerna inna-yas kan akken, iwakken a t-isneḥcem . Lamaɛna iḥeyyel-

as, akken ad irr ṭṭar . Armi wḍen s amkan-nni, yenna-yas i uccen : Ur telliḍ ara d bab lḥeqq, 

acku xfifeḍ xir-iw thenniḍ akka, iwakken kan ad tekleḍ felli, lamaɛna iya ad k-mleɣ yiwen n 

rray ay-ɛeddin : Win i s t-muɣren nekk id-k-tičč . Inna-yas uccen : Meqbul ccerṭ-ik . Nekkin 

luleɣ rebɛin alef leqrun qbel ad ixleq Rebbi ameɛzuz i ddunit . Dɣa inisi ibda ad itru . Yenna-

yan uccen : Acku tesmektiḍ-iyi-d d yiwen wass amcum : Di zzman-nni ig-mmut mmi-nni 

ɛzizen felli … Uccen iwala i ttuɣleb, ifka-yas i inisi tacriḥt-nni iɣef d-ḍra . 

Yelli-s ugellid . 

Yella yiwen deg zzman amezwaru, d agellid; isɛa illi-s . Yiwen wass, inna-yas win yebɣan ad 

yaɣ yelli, ad iruḥ ad t-id-issenṭeq; maca ma ur t-id-issenṭiq ara, ad kseɣ aqerruy-is . Kra win i 

d-yewḍen ɣur-s, tugi ad nṭeq, inɣi-t bab-is . Armi yenɣa mya n yimdanen . Yiwen wass, iruḥ-d 

yiwen urgaz, inna-yas i ugellid : Bɣiɣ ad aɣeɣ yelli-k . Inna-yas : Ruḥ ssenṭeq-t-id, t-aɣ-t-itt 

iruḥ s axxam i deg tella nettat d tqeddacin, inna-yas urgaz-nni : Aytmaten-inu , ha-ten la tnaɣen 

. Nnant-as-d tqeddacin : Acu ɣef ? inna-y-asent : Yiwen d anejjar, wayeḍ d aḥerrar, wis tlata d 

ṭṭaleb . Iruḥ unejjar injer tameṭṭut n usɣar, iruḥ uḥerrar isels-itt s leḥrir; iruḥ ṭṭaleb ixleq deg-s 

rruḥ . Tura ɛewqen anwa ara t-y-aɣen : Anejjar inna-yas d nekk; aḥerrar inna-yas d nekk; ṭṭaleb 

inna-yas d nekk . Dɣa tenṭeq-d teqcict-nni, yelli-s ugellid, tenna-yas : D win id-ixelqen deg-s 

rruḥ ara t-y-aɣen; d ṭṭaleb . Dɣa yenna-asent i tqeddacin-nni ilim-tt tinigatin; ha-ta tenṭeq-d ! 

dɣa yuɣ-itt . 

Sidi Abdallah . 

Zdat ubrid lehwayec yettawin deg Qsemtina ɣer zzan n At Muyaṣ, tella yiwet n ṣṣemɛa, ɣef id-

ttawin yiwet tedyant leɛjeb . Ḥekkun-d ɣef Sidi-Abdallah, wayen tebɛen-t Ruman, akken 

kecmen tamurt-is . Ur ibedd armi yewweḍ ɣer umkan deg tella tura ṣṣemɛa yagi i d-nuder 

iwsawen-a iwakken ara i sgunfu .Yeqqen aɛdaw-is ɣer uḍar-is, iɣli iṭṭes . Kra akka wḍen-d 

Ruman, ufan-t igen, zzin-as-d ṣṣur d aɛlayan, iwakken ur izemmer ara ad iffer, a t-ɛetben deg 

umkan-nni, akken bɣan . Ara fukken lebni . Yuzzel-d imeṭṭi deg tiṭ uɛdaw-nni, tecbeḥ-d ɣef 

uɣesmar n Sidi Abdallah . Yedkul-d, iwala yezzi-as-d ṣṣur, iḥseb iman-is ittuḥbes, igunez s ufel 

uɛdaw-is, yewwet-it s wacbur, iffer ɣef ṣṣur-nni, isseɣli tama-nni ideg llan qilen Ruman 

tturdemen akk s ṣṣur-nni, issedrem fell-asen . Sidi Abdallah yeḥmed Rebbi deg lɛin i t-iɛan ɣef 

iɛdawen-is . Itleb deg-s ad iǧǧ ljiha n ṣṣenɛa-nni ur nedrim ara, akken tbedd iwakken ara cfun 

fell-as medden, w a t-id-smektayen at tmurt-is . 

 

Sidi Dris . 

Zdat n taddart n smendu, yella yiwen ugemmun, qqaren-as agemmun n Sidi Dris . Semman-as 

akka-agi din ag mṭel umrabeḍ-nni . Laṣel-is seg Beskra . Kra iɛic deg ddunit, ixeddem lxir i 

medden . Akken iwala tewweḍ-it-id lmut, iweṣṣa ixeddamen-is, yenna-ya-sen : Mi ara mteɣ, 

ɛebbit-iyi s ufel ulɣem, tawim-iyi arma d anda ara ibedd ulɣem, temtlem-iyi din . Akken 

yemmut, ɛebban-t s ufel n ulɣem, ruḥen yes-s, armi ɛeddan setta iyam . Ibedd ulɣem-nni deg 

gemmun i ttuḍekren iwsawen-a . Metlen amrabeḍ-nni dinna, zlan alɣem-nni ɣef i t-ɛebban , 

uzan-t, gezmen-t d ticriḥin, iwakken ara t-sewwen . W ad qewten iman-nsen yes-s . Imir-a iqqel-

d usegna ɣef tegnaw, w isseḍlem lḥal . Ṭtelam-nni iqqlen akken, d aɣeyyer ineɣeyyar Sidi Dris 

, imi zlan alɣem ɣef i t-id-ɛebban . Dɣa yeḥya-t-id Rebbi ɣer ddunit, iẓem ixeddamen-is tuẓma 

tameqqrant ɣef ayen xedmen, yedɛa ɣer Rebbi ad irr ticriḥin-nni titbirin . Ar ag fukk ddeɛwa-s 

, iɣab fell-asen . Ur issin ḥedd ansi d-yeffeɣ, ansi yeqqel . Dɣa iruḥ usegna-nni, tecfa tegnaw , 

qqlen-tt tecriḥin-nni n ulɣem d titbirin, ttafagen-tt ɣef wazekka n umrabeḍ-nni . Deg ass-nni, 

bnan ixeddamen n Sidi Dris ljamaɛ lixwan ɣef wazekka-s iwumi semman taqurrabt n Sidi Dris. 

Sidi Yeḥya-lɛidali . 

Yella di tmurt n leqbayel n Bgayet yiwen n umrabeḍ ɛuzzen-t akk medden, qqaren-as Sidi 

Yeḥya lɛidali . Azekka-s mazal-t ar tura di tmurt n ayt ɛidal, irna zuren-t akk medden . Laṣel-is 

si tmurt-nni, w beṣṣeḥ iffeɣ-it asmi mazal-t mezzi, iwakken ad iɛbed ala Rebbi . Asmi i d-

inejmeɛ seg lxelwa-nni deg 11 n sna, itett ala izuran, akk tzilla . I wass , inna-yas : Welleh ar d-

mḥeɣ ad awḍeɣ ɣer taddart-nneɣ . Asmi yewweḍ iwfan zlan ikerri timecreṭ, irna ttun tamɣart n 

gma-s . Dɣa izɛef almi yuzzel imiren deg wanda zlan timecreṭ . Akken iwweḍ iwfan ay 

taddartzzin i uksum-nni . Idɛa imiren ɣer Rebbi amaɛzuz, di ssaɛa-nni ikker-d ikerri-nni . Akka-

agi ay d-iseḍher iman-is Sidi Yeḥya lɛidali : S leɛjeb-nni amezwaru issuhem akk taddart-is . 

Syin akkin yuɣal mechur isem-is . W beṣṣeḥ mra wussan s deffir leɛjeb-agi, yiwen umrabeḍ si 

Bgayet imi semman Sidi Twati . Ar tura azekka-s s nnig temdint n Bgayet . I t-uzuren iceggeɛ 

ṭṭelba-s ad jemɛen deg iddiden seg ayt ɛidal i lɛula n temɛemmert . Mi i d-wweḍ nnuba n Sidi 

yeḥya ad ifk zzit ṭṭelba, ibɣa ad isseḍher i medden irkull i leɛjubat-is . Iddem-d taciṭa uzemmur 

, iwwet-itt yeddiden-nni i ččuren : Di tuqqna n tiṭ, uɣalen irkull tiɣeṭṭen; dɣa ṭṭefen-tt abrid n 

Bgayet, nehren-tent ṭṭelba-nni n Sidi Twati . Mi wḍen-tt zdat umrabeḍ-nni, knan-tt irkull s 

lekyasa ɣer lqaɛa; deg yiwet n teswiɛt uɣalen –tt d yiddiden . 

 

Tadyant n Qsentina . 

Ɣer akken ḥekkun imezwura, asmi qbel a d-tebnu temdint n Qsentina, illa uzṛu-nni ɣef tebna 

ittuzdeɣ s yiwet n tmeṭṭut, isem-is Tina, akked mmi-s, d amezyan, itɛicen s uyefki . Yiwen wass 

, irna-d ɣur-sen uxxam iseḥrawiyen . Umbeɛed, di lɛada n tmurt-nni, isefk i Tina a ten-t-ḍeggef 

. Dɣa nettat teɛweq amek ara texdem ɛlaxater ɣur-s yiwet teɣɣaṭ, ula tin mačči ines . Iwakken 

ad t-kkes lɛar ɣef yiman-is, teṛuḥ ɣer ljiran-is ijdiden, tenna-ya-sen : Ad awen-d-zluɣ mmi, wala 

ad awiɣ lɛar . Nutni tura wehmen ad agin meḥsun ǧǧan si leɛwayed, irna sewwayen ihwah i 

teǧǧalt-nni  dɣa uɣalen almi qeblen tarzeft-nni; lamaɛna nutni ur zlin ara aqcic-nni rebban-t-id 

kan s tuffra n yemma-s  armi yestaɛqel uqcic, tɛeql-it yemma-s ɛlaxater tecfa ɣef yiwet limara 

yellan deg-s dɣa tedɛa s lxir armi iwxxam-nni i d-isekren mmi-s . Rebbi iqbel-itt-id, iɛemmed i 

irgazen-nni ad bnun tamdint-nni iwumi fkan isem QseṛTina, ɣer zdat semman-as Qsenṭina neɣ 

Qsemṭina tbeddilen di mkull tameslayt, yuɣal si ṛṛa d lmim, sinna d nnun . Umbeɛed qqaren 

daɣen mmi-s n teǧǧalt-nni iffer-d deg-s yiwen urgaz n Taref si taɣert n tasa-nni deg-s .Yuɣal 

rran-t d agellid igan akken i t-id-sekren dɣa iɛna izzi-as-d ṣṣur i teqrart-nni iwumi isemma Tina 

, s isem n yemma-s . 

Sidi Mansur . 

Qqaren ɣef sidi mansur d bab lburhan aqetɛan . Irs yiwen wass, deg taddart iɛekkuren ad izdeɣ 

deg-s s tagmart-is; lakin ay taddart-nni ur as-wwin ccan, ur as-skiren leqder ḥaca tulawin-nsen 

ḥermen-tt, kubren-tt s wayen iwumi zemren-tt, ma yella d irgazen-nsent serwan-as lehmum 

ctaqen-as lehna imi ara issufeɣ tagmart-is a t-kkes tqaraɛen-t imi ara iɛeddi gar igran ma yella 

tehmej-d tagmart-is meskit kra n rbiɛ deg iger welbaɛeḍ, bdan laɛyaḍ d rregmat fell-as iqqel 

meskin imi ara ttawi ar tissawt, i t-kummim-it s tekmamt, iwakken ara imneɛ deg ihwah 

imezdaɣ-nni d-wwi illa . Arma iwweḍ ɣer umkan ideg ara tekkes d wamek aras ikkes takmamt 

d netta deg lhemm-nni, ur izmir ad iṣber i lmerta-nni deg illa iguǧ-d sinna s laččaḥ, iǧǧa-ya-sen 

dduɛa i d-ttadren medden ar ass-a . Ha-ta wakken i sen-idɛa : * Ad ig Rebbi tafeqlujt axir 

ufeqluj ! * iɛni ad ig Rebbi tameṭṭut d iff argaz akken yewweḍ ɣer Jeggiga ddaw taddart-nni 

iluɛa-tt inna-yas :  

 A wḍeɣ Jeggiga a t-nur , 

 Ad itbin deg-s nnur; 

 Armi nettat ajeggig-is iqqur  

 Ula y-as-txedmeḍ, a mensur !  

Dɣa iruḥ sinna ɣer tmizar deg Ayt Jennad akken iwweḍ ɣer din sserḥben yes-s ayt taddart-nni 

asserḥeb ameqqran bedden yid-s, refden-t arfad iweqmen . Inna-ya-sen : Imiren : * Refdet-iyi 

*, refden-t ,* refdet-iyi*, refden-t almi d tlata iberdan idɛa-sen s lxir, inna-asen : * Ad irfed 

Rebbi leqder-nnun, am akken a i trefdem ! * deg ass-nni ,irfed Rebbi taddart-nni, ifka-yas lxir 

d seteṛ issemɣur ccan-is iqwwa zzad-is . Iɛedda wayen iɛeddan mweffaqen ayt taddart-nni ad 

as-bnun ljamaɛ, ad as-rnun lxelwa ideg ara i t-zalla iberreḥ uberraḥ ad bdun lebni azekka-nni 

ṣbeḥ, lakin kra deg-sen ur d-yusi ara inna-ya-asen i wid i d-yusan akken : Anda llan wiyaḍ ? 

acimi ur d-usin ara ? nnan-as ha-tnan wanda kerzen ajilban, dɣa inna-ya-sen : * Ad iǧǧ Rebbi 

win ara t-ikerzen d win ara t-iččen, ad yaḍen , ad ikref ! * deg asmi i sen-idɛa akka, jmiɛ n win 

i t-ikerzen d win i t-itet-sen, isaḍan-it, isekraf-it . Akken ifukk ljamaɛ s lebni, rnan-as deg-s 

lqubba yaɛlayant, lamaɛna ttun ur as-t-jiren ara iɣaḍ-it lḥal ɣef annicta-agi armi slan yes-s ruḥen 

imiren jiren lqubba-nni armi tban amagur deg tegnaw gullen akken llan ur wḍen ixxamen-nsen 

sussusawent iwakken ara tbin ɣer lebɛed lqubba-nni i d-ikkan nnig taddart; annicta-agi d lḥurma 

i ccix . Yiwen wass, iwsa-d yiwen uciyad insa deg ljamaɛ-nni s weɣyul-is . Iḍ kamel aɣyul-nni 

isreɛreɛ ur iǧǧi ḥedd ad iṭṭes . Azekka-nni ṣbeḥ idɛa-ya-sen Sidi Mansur inna-sen : *Ad iǧǧ 

Rebbi win ara ikesben lḥamir ad immet d lfaqir ! * deg ass-nni ur iqqim uɣyul deg beni jennad; 

ula d isem-is iinetlaf deg tmurt, beddelen-t s isem ijjeḍ, iɛni d ayen mezziyen ur nesɛa ara lqima 

lɛar ɣef ayen ara t-isɛun, lhayca-agi tuɣal d lɛib ɣur-sen ula d win ur ibeqqu la t-izer neɣ a t-

iḍes . Yiwet tikelt iɣli yiwen uɣyul ɣer iger n yiwen deg-sen ur ibɣa ara a t-istixxer netta s iman-

is iɛreḍ acḥal d win ad iruḥ a t-issufeɣ s duru, s snat armi yessaweḍ xemsa duru ulamma yiwen 

ur ibɣa ara a t-inher sin deg tuget uɣunfu it-ɣunfan, lḥaṣun akken irwa uɣyul-nni iffeɣ s iman-

is deg iger-nni iruḥ ɣer tama nniḍen  ha-ta win i d-iḥekkun ɣef ayt jennad umma tura, aɣunfu-

nni n zik, ǧǧan-t uɣalen seɛɛun iɣyal rnan  tbeggiḍen ixxamen-nsen, ma yella d ajilban wid-ak 

msakit it-itetten mazal-t .

Agzul  

 Timetti taqbaylit d tamerkantit s wansayen yemgaraden , ula deg tsekla-ines tesɛa aṭas 

n lesnaf yemgaraden daɣen ,tiwsatin-a ama d tid n tmedyezt neɣ d tid n tesrit ( isefra , inzan , 

timseɛraq , icewwiqen ...... )  

Tasekla-agi tleḥḥu kan s ubrid n timawit , di lqern ɣer wayeḍ dɣa ad d-naf tasekla-agi d timawit 

. Dɣa nukkni deg tezrawt-a nerra lwelha-nneɣ ɣer yiwet n tewsit s wazal-is deg tsekla timawit 

; ṣṣenfa d umyi ma yella d tawsit n tmacahut d tin ntneqqist nssukk tiṭ kan fell-asent . 

 Leqdic-a d win ikecmen deg unnar n tsekla tamaziɣt , deg teɣzi n tezrawt-a , neɛreḍ ad 

nezrew iferdisen iḍrisanen yecban iwudam , taɣessa , tisekkiwin deg wullisen i isseskel 

belqasem ben sdira deg udlis-is « cours de langue kabyle » . 

 Tazrawt-nneɣ tebḍa ɣef kraḍ n yiḥricen , aḥric amezwaru d tasnarrayt , aḥric wis sin d 

tizri , aḥric wis kraḍ d tasleḍt , deg wayen yerzan iḍrisen-a nura-ten deg tjentaḍ . 

 S leqdic-a nessaweḍ nessufeɣ-d iwudam yellan deg tewsatin-agi ama d imdanen mačči 

d menwala Md : Rebbi , d imdanen am nukkni Md : Agellid , daɣen llan d iɣersiwen Md : Inisi 

, ifker ... ... iḍrisen-a nebḍa-ten yal yiwen s waddaden-is , anda nsesmel ullisen-a ɣef tsekkiwin 

ilaqen . 

Awalen tisura  

− Tasekla : Littérature 

